
Расында жаһандану лебі 
ұлы құндылықтарымыздың 
көбін күресінге ысырып бара 
жатқан жоқ па деген ой ке-
шесің. Жаз жайлауда, қыс 
қыстауда қызынып-қыздыр-
малатып күн кешіп, қырдың 
қызыл түлкісіндей құлпырған 
тіршілікте балағынан өр-
ген баласынан тұлға сомдап 
шыққан кешегілердің дана-
лығының дәлеліндей, ұлы-
лығының ұнтағындай болған 
дүниенің бәрі қасаң тартты. 
Көбі шекілген үстіне кетіліп, 
жадыдан жұмбақ күйде өшіп 
барады. Мәселен, қаланың 
баласы тұрмақ қырдың қызыл 
шырайлы жеткіншегінің өзі 
төрт түлікке қатысты атау-
ларды жаңылмай санамалап 
бере ала ма? Жастар түгілі 
қазіргі таңда қырық пен елу 
шамасындағы ауыл азамат-
тарының, ел ағаларының өзі 
кейбір дүниеден хабарсыз деп 
нақты айта аламыз.

Дәстүрімізді санада жаң-
ғыртқан тұлғалардың бірі Қа-
сымхан Бегіманов сынды елге 
белгілі ақын екенін бүгінгі-
лердің бірі білсе, бірі білмей-
ді. Көрнекті ақын осыдан бір-

неше жыл бұрын этнография 
саласында жемісті еңбек етіп, 
шежіре кеуде ғалымдардан, 
ақсақалдардан дәстүрді жазып, 
хатқа түсіріп алған еді. Сол 
табанды һәм терсіңді еңбегі-
нің нәтижесінде «Этнографпен 
әңгіме», «Дәстүр: кеше, бүгін, 
ертең» атты төрт томдық кітап 
жазып, оқырманға ақжолтайла-
ған. Аталмыш кітаптың бірінде 
Жағда Бабалықұлымен болған 
ғажайып сұхбатта қаламгер 
көп нәрсені айшықтаған. Со-
ның бірі – қазақтың байырғы 
тұрмысына тән аталаулар. 

Қасымхан Бегімановтың 
«Этнографпен әңгіме» атты 
кітабында Жағда Бабалықұлы: 
«...Есіме шаш, түк деген сөз-
ге қатысты атау-тіркестер 
түсіп отыр. Кәдімгі малдың 
жүні болады ғой, соған қа-
тысты біршама сөзді айтып 
өтейін. Жүн қырқу, жүн жұлу, 
күзем жүн, қозы жүн, жабағы 
жүн, қылшық, түбіт, мамық, 
шуда, түйе жүн, бота жүн, 
тайлақ жүн, жүнді жуу, иіру, 
есу, ширату, өру, тоқу, тарту, 
түрлеу, шүйкелеу, келептеу, 
орау, тарқату, тарау, түту, 
білтелеу, қылшықтау, сабау, 
шабақтау, жүн тарту, су себу, 
тебу, құйыршық жеу, ысу, 
қайнату. Міне, бір ғана «жүн 

сөзінде қаншама атау тіркес 
бар?!» –  деп толғанады. Шы-
нымен де бір ғана «жүн» сөзі-
нің түрі мен оны іске жаратуда-
ғы атау-тіркестердің өзі 30-дан 
асып кетеді екен. Осыншама 
бай дәстүр, шұрайлы тілдің 
бүгінгі таңда өрісі тарылып, 
кейбір атау-тіркестер санадан 
өшіп, тұрмыстан қалып бара 
жатқаны көңіл жабырқатар дү-
ние екені айтпаса да түсінікті. 

 Хош, төрт түлік жүніне 
қатысты отыздан астам сөз 
барын айттық. Ал ендігіде эт-
нограф айшықтаған «тұяқ» пен 
«мүйіз» сөздерін санамалап 
шығайықшы. «Жылқы тұяғы, 
сиыр тұяғы, түйе тұяғы, есек 
тұяғы, қашыр тұяғы, құлан 
тұяғы, қодас тұяғы, ешкі-
нің тұяғы». Бұл жұп һәм тақ 
тұяқтыларға қатысты атаулар 
десек те, біз «түйе тұяғы» де-
ген сөзге күмәнмен қарап, те-
реңнен талдап көрдік. Өйткені 
қазақтың қолданысында «түйе 
табан» деген сөздің бары анық. 
Әрине, түйеде тұяқ болатынын 
баршамыз білеміз дегенмен, 
сөз қолданысында көп кездесе 
бермегендіктен, «осы түйенің 
табаны деп атаушы еді ғой?» 
деген секем ой-санада сайрап 
тұрды. Сөзді қуалай келе қазақ 
тіліндегі тұрақты сөз тіркес-
терінде «түйенің тұяғы түскен 
жер» деген сөйлем қолданыла-
тынын білдік. Бұл «Ит арқа-
сы қиянда», «айшылық жер» 
деген тіркестермен сарындас, 
«алыс» деген мағына беретін 
сөз екен. Бұл орайда бастап-
қы тұяқ сөзінен ойысып, мү-
йіздерді санамалайық. Бұған: 
«арқар мүйіз, қарақұйрық мү-
йіз, қошқар мүйіз, теке мүйіз, 
ешкі мүйіз, ақтаң мүйіз,  серке 
мүйіз, бұлан мүйіз, таутеке 
мүйіз» сынды өзге де мүйіз 
атаулары кіреді. Мұның бәрін 
санамалай берсек, жоғарыда 
атап өткен «түйенің тұяғы түс-
кен жерге» барып бірақ тоқ-
тармыз. Тұрмыс салтымызға 
сіңісті болған осыншама бай 
сөзді, бай атауларды зерттей 
келе әрі таңданып отырып: 
«Алла бағымызға орай бізді 
біраз дүниеден шектепті. Егер 
Африка сынды құрлықтарда 
мекен ететін жануарлар қазақ 
сахарасында тіршілік кешкен-
де атау-тіркестен көз сүрін-
гендей екен», – деп іштей риза 
кейіпте күліп алдық. Әрине, 
бұл қазақтың ділмарлығын 
әжуалағандық емес, осыншама 
биік парасатпен дүниенің бәрін 
дәстүр-салтында жаңғыртып, 
әрбір жанды-жансыз дүниеге 
өз ұғымы бойынша атау берге-
ніне риза болғандықтан.

Бұл орайда мүйіз бен тұяқ-

тан жасалған бұйымдарды да 
аттап кете алмасымыз анық. 
Өйткені оның бәрін ата-баба-
ларымыз тұрмыста қолданып, 
мирас боларын бізге аманат-
тап кеткен-ді. Хош, аталмыш 
бұймдарды санамалап шыға-
йық: «мүйіз қасық, мүйіз сап, 
мүйіз түйме, мүйіз тиек, мүйіз 
біз, мүйіз тебен, мүйіз қырық-
тық, мүйіз шақша, мүйіз құрт-
тауыш, мүйіз сыдырғы, мүйіз 
сыдырғы, мүйіз ысқы, мүйіз 
ұршық, мүйіз ожау, мүйіз піс-
пек, мүйіз дәндәку, қамшы сап, 
пышақ сап, бүркіт балдақ, 
мүйіз тарақ, мүйіз қатарма». 
Міне, осының бәрі біздің ата-
бабаларымыздың бай дәстүрі-
нен, тұрмыс-салтынан сүзіліп 
шыққан атау-тіркестер, бізге 
мирас еткен этнографиялық 
терминдер.  Бұл орайда Жағда 
Бабалықұлының аузынан «тіл-
ге қатысты айтқандарыңыздың 
шашауын шығармай еліңізге 
қайта аманаттайын» деген уә-
демен сөз суырған Қасымхан 
Бегіманның еңбегін ерекше 
атап өтуіміз керек-ақ. 

Айта кетуіміз керек – тұяқ 
пен мүйіз туралы айтып өтке-
німізбен, кейбір жазбаларда, 
әсіресе көркем шығармаларда 
тырнақты жануарлар мен аң-
құстарға «тұяқты» теліп жібе-
ретіндер бар. Мұны шабыт үс-
тінде жіберген немесе логика-
лық қателік дегенімізбен, бұл 
шын мәнінде сөзге, ана тілге 
жасалған қиянатпен тең екенін 
жасыра алмаймыз. Сол үшін 
де «бүркіт, қарақұс, тазқара, 
қозықұмай, жылан жегіш, үкі» 
сынды құс атаулы және «ит, 
қасқыр, аю, мысық, сілеусін» 
сынды аңдарда тырнақ болаты-
нын қаперде ұстаған жөн.

Дәстүріне берік ұстаны-
мын, ұлы құндылығын қастер-
леп келген қазақ елінің бүгінгі 
хәлін айшықтарға ауыз бар-
майды. Өйткені ұшқары айтып 
немесе кем сипаттап қоюуы-
мыз кәдік. Екінші жағынан 
ұлт үдерісіне, көшінің басына 
шығып дабыл қағар жүректілік 
кешегі Мұхтар Әуезов, Ғабит 
Мүсірепов сынды кемеңгер-
лердің де бойынан табылма-
ған. Табылса да «көшін қай 
бел-белеске доғарса да қазақ 
қазақылығын жоғалтпайды» 
деген шығар. Алайда мынау 
алмағайып шақта осыншама 
бай мұрамызды тілдік сала-
дағы телегей сөз кенішімізді 
сарқып алмай жадымызға тоқи 
аламыз ба екен деп алаңдайды 
көңіл шіркін! Сол үшін тым 
болмағанда дәстүрдегі дүние-
лерді осылай жаңғыртайық деп 
қолға қалам алдық. Сол үшін 
салт пен дәстүрден сыр шер-
тетін сүйікті газетіңіз «Jetіsý»-
дағы» «Qolamtа» айдарын на-
зарда ұстап жүргейсіз, алдияр 
оқырман! 

QOLAMTA АУЫЛ – ЕЛ БЕСІГІ

БІЛІМ

ДӘУІР КӨШІНДЕГІ ДӘСТҮР
 

ТӨРТ ТҮЛІККЕ ҚАТЫСТЫ 
АТАУ-ТІРКЕСТЕР

Бүгінгідей құндылықтар ауысып жатқан уа-
қытта қалыпты тіршілігімізден алыстай түскен дәс-

түрлі ұғымдар, ұстаным мен жоралғы сынды дүниелер 
де ақырындап ұмыт бола бастады. Тіпті, қазақылықтың 

құбыласындай болған ауылды жерлерде де бай мәдениеті-
міз бен мұрамызға алтын айғақ саналар атаулар мен ұғым-
ның біразы ұмытылып, өзгесі жаңғырып, жасанып өзгеше 
терминге ауысқан. Өркениет өңдіршектеген, жаһандану 
жармасқан уақытта тұтынатын мүкәмәл-дүние мен бұ-

йымдардың орнын, мыңжылдықтан бүгінге жеткен 
заттардың атауын жаңа ұғымдар алмастырды. Сол 

себепті дәстүріміздің сөнуге шақ тұрған қо-
ламтасын үрлеп санада маздатар сәт соқ-

қан сыңайлы.

Асыл СҰЛТАНҒАЗЫ

Серік ҚАНТАЙ

ОҚУҒА ҚҰШТАР МЕКТЕП

 Бейсен Құранбек атындағы 
журналистер үйінде Жетісу 
облыстық білім басқармасы, 
«Казпошта»АҚ Алматы об-
лыстық филиалы және «Ме-
рейлі отбасы – 2022» Ұлттық 
байқауының жеңімпазы Андас 
әулетінің ұйымдастыруымен 
мәдени, тағылымды шара өтті. 
Оған облыстағы аудан-қаладан 
білімге құштар, өнерге бейім, 
ұлттық құндылыққа жаны 
жақын 30 оқушы мен олардың 
жетекшілері қатысып, өнерін 
көрсетіп, өрлігін танытты.

Шараны облыстық «Jetisy» газеті бас 
редакторының орынбасары, ақын Жұматай 
Әміре жүргізіп, алдымен аталмыш шараның 
мән-мағынансын түсіндірді:

– Ғасырдан ұзақ тарихы бар облыстық 
«Jetіsý» газетінің қазақ руханияты үшін 
сіңірген еңбегі ерен. Қазақ әдебиеті мен мә-
дениетінде орны бөлек кешегі Ілияс, Мұхтар, 
Мағжандар бастаған ұлы көштің бәрі де 
«Jetisy» газеті арқылы танылып, есімі тарихта 
қалды. Одан кейінгі сан буынды тәрбиелеуде 
де басылымның орны ерекше, беделі биік 
болды. Міне, бүгінде сол дәстүрді Андас әу-
леті жалғастырып, облыстың аудан-қаласынан 
8-10-сынып аралығында оқитын 30 оқушыны 
«Оқуға құштар мектеп» жобасы аясында 
қарашаңырақ газетке жаздырып, демеушілік 
танытып отыр. Әрине, білімге, ғылымға, руха-
ниятқа жасалған демеушіліктің бағасы үстем 
болатыны анық, – деп атап өтті.

«Оқуға құштар мектеп» жобасы Президент 
Қасым-Жомарт Тоқаевтың Ұлытауда өткен 
Ұлттық кеңесте берген тапсырмасы аясында 
жүзеге асуда. Облыстық білім басқармасының 
бас маманы Руслан Арсыланов аталған жоба 
аясында облыста қандай шаралардың атқа-
рылып, нендей жетістіктерге жеткені туралы 
баяндаса, «Казпошта» АҚ Алматы облыстық 
филиалының жетекшісі Айбол Таңжарбек 
оқушыларға поштаға жазылған түбіртегін 
табыс етті.

Келесі кезекте Андас әулетінің отанасы, 
«Парасат» орденінің иегері, «Алтын алқалы» 
ана Әуесхан Мажайқызы балалардың болаша-
ғына сәттілік тілесе, осы әулеттің ұлы, әріптесі-
міз Қажет Андас әулет құндылығы туралы айта 
келіп, тарихшы, айтыс және жазба ақын Андас 
Омарақынның «Тарих талғарында», «Дода», 
«Жылдар ізі» атты 3 томдық еңбегін таныс-
тырып, оқушыларға сыйға берді. Сондай-ақ, 
облыстық білім басқармасы мен Андас әулеті 
бірлесе отырып, алдағы жарты жылда «Оқуға 
құштар мектеп» жобасы негізінде жүргізілетін 

«Андас Омарақын оқуларының» ережесімен 
таныстырды.

– Жаңа бастама бүгінгі шараға қатысқан 
30 оқушының арасында, алғашқы жарты 
жылдықта сынақ ретінде өтеді. Ол «Тарих 
талғарында» жас өлкетанушылардың ғылы-
ми жұмыстары байқауы, «Дода» атты жас 
айтыс ақындарының айтысы және  «Жылдар 
ізі» атты жас жазба ақындар мүшәйрасы 
сияқты үш бағытта жүргізіледі. Әр номи-
нацияға дайындалған оқушылар еңбегінде 
Андас Омарақын шығармашылығын үлгі етуі 
керек. I, II, III дәрежелі орын алған үміткерге 
облыстық білім басқармасының Алғыс хаты 
мен Андас отбасы атынан қомақты ақша-
лай жүлде тағайындалады. Үш номинация 
бойынша І орын алған оқушылар оқитын 
мектепке облыстық білім басқармасының  
«Оқуға құштар мектеп» атты көшпелі туы 
тапсырылады,  – деді ол.  

Келесі кезекте әр өңірден келген оқушы-
лар өз өнерлерін көрсетіп, өлең оқып, айтыс-
қа түсіп, шараның шырайы ашыла түсті. 

Педагог қауымына жай ғана білім беру емес, өркениет көшінен 
орын алып, жол бастауға қабілетті азаматтар тәрбиелеп шығару 
міндеттелген. Біз өмір сүріп жатқан кезең – жаңа көзқарастардың 
жиынтығы. Бұл бағытта гиперактивті балалардың энергиясын 
тұрақты, берік білім негізін қалыптастыруға бейімдеу маңызды. 
Мұғалімдер оқушының тек танымдық мүмкіндіктерін  ғана емес, 
сонымен бірге эмоционалдық, психомоторикалық қабілеттерін 
шындап, ақпаратты талдай білуге баулуы қажет. 

Біздің мектебімізде осы бағытта 7 мектеп тренері, 16 педагог- 
зерттеуші мұғалім жұмыс істейді. Жас мамандарға тәлімгерлік 
қызмет ұйымдастырылған. Соның нәтижесінде 2021-2022 оқу 
жылында сапалы жұмыс көрсетіп, бірнеше жас маман жылды 
табысты қорытындылады. Атап айтсақ, оқушыларымыз ағылшын 
тілі пәні мұғалімінің  жетекшілігімен аудандық «Ұшқыр ой алаңы» 
атты пікірсайыс турнирінде бас жүлде, облыстық кезеңде жүлделі 
3-орын иеленді. «Тіл шебері» байқауының жеңімпазы шықты.

Сонымен қатар мектеп мұғалімдері Талдықорған қаласындағы 
Мұхтар Арын атындағы №24 Экономика және бизнес арнаулы ли-
цейдегі әріптестерімен педагогикалық тәжірибені тарату бойынша 
бірлескен іс-шаралар өткізді, пікір алмасты. Нәтижесінде мектеп  
оқушылары республикалық, облыстық, аудандық  пән олимпиада-
сының жүлдегерлері атанып, биік белестерден көрінді. 

Мөлдір АМАНГЕЛДІҚЫЗЫ,
Н. Алдабергенов атындағы орта мектеп 

директорының оқу ісі жөніндегі орынбасары 

Көксу ауданы

Қоғам мен мемлекет дамуының басты тетігі са-
палы білім беру. Рухани, мәдени саламыздың ны-
ғаюына, адами қасиеттердің жоғарылауына, жеке 
адамның жетістіктерге жетуіне  білімнің ықпалы зор 
екендігі күннен-күнге айқындалып келеді. Еліміздің 
келешегі болып саналатын жас ұрпаққа сапалы бі-
лім беру – педагогтың басты міндеті.

Педагогтың 
басты міндеті

 Президент Қасым-Жомарт 
Тоқаевтың 2022 жылдың 1 қыр-
күйегіндегі халыққа Жолдауын-
да: «Шаруалардың өзара ұжым-
дасуы ауыл шаруашылығын 
дамытуға жол ашып отыр. Біз 
осындай пилоттық жобаны жүзе-
ге асырдық. Оған қатысқан ауыл 
шаруашылығы кооперативтерінің 
егіні екі есе артық өнім берген. 
Ал, мал басы шамамен 25 пайыз-
ға көбейген. Әр өңірдің ерекшелі-
гін ескере отырып, оң тәжірибені 
бүкіл елге біртіндеп тарату қажет. 
Бұл салада озық технологиялар 
тапшы», – деген.

Соның әсерінен ұсақ шаруа-
шылықтар мемлекеттің беретін 
жәрдемін, демеуқаржысын да 
ала алмайды. Ең бастысы, майда 
шаруашылықтарға бөлшектенген 
елді мекендерде ауылға иелік 
ететін, қамқорлық жасайтын ірі 
шаруашылық құрылымы болмай 
тұр. Соған орай жаңа заманның 
талаптарына сай ауылдың әлеу-
меттік-экономикалық дамуын 
қалыптастыру мақсатында жер-
гілікті өзін-өзі басқарудың жаңа 
моделін енгізу бүгінгі күннің 
негізі мақсатына айналды. 

2021 жылдың мамыр айын-
да Жетісу облысы, Көксу ауда-
ны, Жарлыөзек ауылдық округі 
аумағында «Ошақ» пилоттық 
жобасы іске қосылды. «Ошақ» 
жобасы бір жыл ішінде кеңестер, 
тренинг, ауылдық округ тұрғын-
дарымен кездесу, тағы да басқа 
бірлескен іс-шара  өткізді. Тұ-
жырымдаманы жүзеге асырудың 
негізгі мақсаты – ең алдымен 
ауыл тұрғындарын біріктіру, бұл 
үшін болашақ жергілікті өзін-өзі 
басқару органы ретінде еліміздің 
басқа аймақтарында «Ошақ» 
пилоттық жобасын 2023 жылы 
іске қосу қажет. Шетелдік және 
отандық сарапшылардың пікі-
рінше, пилоттық жобаны жүзеге 
асыру тек мемлекеттік органдар-
дың ғана емес, сонымен қатар, 
Қазақстандағы жергілікті өзін-өзі 
басқарудың дамуына кумулятивті 
мультипликативті әсер етеді. 
Сондықтан Жарлыөзек ауылдық 
округі аумағында «Ошақ» пилот-
тық жобасын осы тұжырымдама 
негізінде жалғастыру үшін оны 
«Жергілікті өзін-өзі басқару әкім-
шілігі» деп атап, оның аппаратын 
қайта қарастыруымыз керек. Пи-
лоттық жоба шеңберінде казіргі 

Фермерлік шаруашылықтарды дамытудағы жер-
гілікті өзін-өзі басқарудың рөлі өте үлкен. Бұрынғы 
бір орталыққа топтасқан бір ұйымға бағынған ауыл 
тұрғындары жекешелендіру саясаты негізінде бір-
неше жүздеген шаруа қожалығына ыдырап кетті. 
Қазіргі Жетісу облысында 20407 ауылшаруашылық 
бірлігі бар, оның 2416-сы Көксу ауданында. Оларды 
ірілендіру бағытындағы шаралар ойдағыдай нәтиже 
бермей келеді.

Фермерлік 
шаруашылықты дамыту

ауылдық округ әкімі аппараты-
ның орнына жергілікті өзін-өзі 
басқару әкімшілігін құрып, 2023 
жылы оны сынақтан өткізуді 
қамтамасыз етсе нұр үстіне нұр 
болар еді.

Себебі, жергілікті өзін-өзі 
басқару әкімшілігіне елді мекен-
дерді абаттандыру, санитарлық 
тазалау, көгалдандыру жөніндегі 
жұмыстарды өз бетінше орын-
дауға, сондай-ақ, кеңестің шеші-
мі бойынша жергілікті тұрғын-
дарға өтеулі негізде қызметтер 
көрсетуге заңнамалық тұрғыда 
мүмкіндік беріледі. Жергілікті 
маңызы бар мәселелерді ше-
шуде икемділікті, жеделдік пен 
тиімділікті қамтамасыз ету үшін 
жергілікті өзін-өзі басқару әкім-
шілігінің қызметіндегі көптеген 
бизнес-процесс оңтайланды-
рылады. Осыған байланысты 
әкімшіліктің кадрлық құрамын 
қалыптастыру өзгеше тәртіппен 
жүзеге асады. Бұл ретте жергі-
лікті өзін-өзі басқару әкімшілігі 
қызметшілерінің штат саны 
ауылдық округтер үшін штат 
санының лимиті шеңберінде 
айқындалатын болады.

Өз кезегінде, ауылдық ок-
руг әкімі бюджет қаражатын 
үнемдеу есебінен еңбек шарты 
бойынша қосымша жұмыскер-
лерді қабылдай алады. Бұдан 
басқа, жергілікті өзін-өзі басқа-
ру әкімшілігіне жұмысқа білікті 
және тәжірибелі кадрларды 
тарту мақсатында әлеуметтік-
қаржылық қолдау көзделеді. 
Осы мәселелерді шешу үшін 
мемлекет тарапынан нақтылы 
шаралар қарастырылған. 

Оларды іске асыру 2025 жыл-
ға қарай өңірлердің аумақтық, 
экономикалық, әлеуметтік жағда-
йына сәйкес келетін, фермерлік 
шаруашылықтарды дамытуға, 
сондай-ақ, тұрғындар мен тұтас 
мемлекеттің мүддесіне жауап 
беретін жергілікті өзін-өзі басқа-
рудың жаңа моделін қалыптасты-
руға мүмкіндік береді.

Асқар ШАРИПОВ,
экономика ғылымдарының 

докторы, Қазақстан 
ауылшаруашылық ғылым 
академиясының академигі, 

Қазақстан фермерлер 
қауымдастығының Жетісу 

облысы бойынша 
филиалының бастығы

АНДАС ӘУЛЕТІ
«Jetіsýga» 30 оқушыны жаздырды 

Мемлекет басшысының тапсырмасы: ІС пен НӘТИЖЕ

1. Еліміздегі экологиялық жағдайды 
нашарлататын трансшекаралық өзендер-
дегі келісімдердің жүзеге асуын қада-
ғалап,  ішкі өзен-көлдердің сарқылуын 
туындатқан адами факторды, қатты тұр-
мыстық қалдықтарды, елді-мекендерге 
қарасты аумақтардың шөлейттенуін 
тежеу, орманның тоналуын, табиғат бай-
лығының жоспарсыз игерілуін, балық 
шаруашылығына қатысты кедергілерді 
қадағалауға бағытталған тиісті шара-
лардың қабылдануына  мұрындық болу. 

2. Игерілмей жатқан жерлерді ел 
игілігіне қайтарып, мал жайылымын 
реттеу, шалғай ауылдардағы демогра-
фиялық жағдайды түзейтін, ауызсу, 
интернет байланысы, шағын және 
орта бизнесті дамытуға бағытталған 
мемлекеттік қайтарымсыз гранттардың 
пайдасын жергілікті жұрттың көруіне 
ықпал етуге тырысамын. 

3. Әлемдегі бірқатар мемлекеттегі 
экономиканың негізгі тірегі болып отыр-
ған туризмді елімізде дамытуда тұсау 
болатын кедергілерді жоюға, қасиетті 
нысандар мен тарихи ескерткіштерді 
қорғауға және әлемдік деңгейде на-
сихаттауға, өлкетанушыларға қолдау 
көрсетуге бағытталған жаңа идеяларға 
көмек көрсету. Жетісу өңірінің туризм-
дік әлеуетін тиімді пайдалансақ, облы-
сымыз дамитыны анық. 

4. Өткен 30 жылда беделі түсіп кет-
кен әр саладағы ғалымдардың еңсесін 
тіктеп, ғылымға құрметті жақсарту. 
Жас ізденушілердің инновациялық 
идеясын өндірісте жүзеге асыруға жол 
ашу. Соның ішінде ауыл шаруашылығы 
және қазақтың ата кәсібі саналатын 
төрт түлікті сапаландыруға бағытталған 
ғалымдардың, тәжірибелі шопандардың, 

және этномәдени орталықтардың жұмы-
сын жетілдіру, ауылдағы он саусағынан 
өнер тамған еңбек адамдарының, отан-
дық өнертапқыштардың жетістігін әлем-
дік деңгейге көтеруге бағытталған жаңа 
идеяларға, үлкен-кіші, ата-ана мен бала, 
ер мен әйел арасындағы қарым-қатынас-
ты реттеп, мерейлі ұлт қалыптастыратын 
барлық жобаларды қолдау.

6. Қазақ мемлекеттігі мен тарихын 
нақтылайтын тарихшылардың еңбегін 
елеп-ескеретін, шетел архивтеріндегі 
тарихымызға қатысты құжаттарды іздеп 
табуға бағытталған шараларға атсалысу. 
Музей ісіне қолдау танытып, кітапхана-
шылардың беделін көтеруге атсалысу. 
Сол арқылы өткенімізді түгендей оты-
рып, мемлекетіміздің әлем алдындағы 
беделін нығайтамыз. 

7. Қазақ баспасөзінің қайта түлеуін, 
әсіресе, облыстық, аудандық басылым-
дар мен телеарналардың материалдық, 
қаржылық мұқтаждығын шешу арқылы 
шығармашылықты арттыруға атсалысу.

8. Оқушылардың санасына күш түсі-
ретін, ата-ананы шаршатып біткен сауат-
сыз, сапасыз оқулықтардан арылып, бұл 

салаға нағыз мамандардың келуіне күш 
салу. Президенттің «Оқуға құштар мек-
теп» жобасы аясындағы шараларды қол-
дау, балаларды еңбекке баулитын еңбек 
сабағының жүктемесін, оқушылардың 
патриоттық сезімін ұштап, Отан қорғауға 
дайын болуын қалыптастыратын алғаш-
қы әскери дайындық сабағын қайта қай-
таруға қатысты шараларды қабылдауға 
әрекет ету. Шетелден келген қандастар-
дың талантты жастарын жебеп, олардың 
елге, жұртқа қызмет етуіне ықпал ету.

Бұл айтқандарым жүрегімнен шық-
қан уәделерім. Өйткені, ширек ғасырлық 
журналистік тәжірибемде осы тақырып-
тармен бетпе-бет келдім. Бұған дейін 
өзім атқарған жұмыстарым және алдағы 
уақытта да осы бағыттан жаңылмаймын. 
Десе де, сайланып жатсам, бұл міндетім 
елге қызмет етуге үлкен септігі болар еді 
деп ойдамын. Сондықтан қолдауларыңыз 
аса қажет.

Тапсырыс беруші Ершат ӘНДАС 
Жетісу облысы бойынша №17 бірмандат-

тық округтен ҚР Парламенті Мәжілісіне кан-
дидат Қажет Андастың сайлау қоры есебінен 
төленді.

ЕР МОЙНЫНДА
ҚЫЛ АРҚАН ШІРІМЕЙДІ

Қымбатты, жетісулық жерлестерім! 
Жетісу облысы бойынша  №17 бірмандаттық округтен 

ҚР Парламенті Мәжілісіне кандидаттыққа өзімді ұсынып 
отырмын. «Елге қызмет ету – мінезден» деп Алаш арысы 
Әлихан Бөкейханов айтқандай, елге қызмет етсек, жұртқа 
сүйеніш болсақ деген ниетпен осы бір бәсекеге тәуекел еттік. 
Артық уәде беруден аулақпын. Қолымнан келетін, ойымда 
жүрген түйткілді мәселелерді көтеретін өз бағдарламамды 
назарларыңызға ұсынып отырмын.

Құрметпен Қажет АНДАС

қарапайым егінші-малшының 
жетістігін жетілдіруге қолдау 
таныту.

5. Ұлттық мәдениет, мента-
литет, өнер, патриоттық тәрбиені 
насихаттап жүрген бірлестіктер 
мен үкіметтік емес ұйымдардың 

Жылдар өтті. Қалыптасқан өндірістік 
ырғақ үзілді, байланыстар тоқтады. Ауыл 
шаруашылығында, оның ішінде өсімдік 
саласында ұзақ жылдарғы тәжірибе ба-
рысында сыннан өтіп, қолданысқа енген 
технологиялық тәсілдер ұмыт қалды. 
Егістік талаптары сақталмайтын болды. 
Жердің құнары жойылды. Жүздеген гектар 
алқаптар қараусыз қалып, арамшөп басты. 
Бақылаудың әлсіздігін пайдаланған жер 
иеленушілер топырақтың жағдайын, егіс-
тіктің  ерекшелігін ескерместен, сұранысқа 
ие дақыл түрлерін қайта-қайта егу арқылы 
қара жердің бар нәрін сығып алып, кейін-
нен қараусыз қалдыруды үйреншікті іске 
айналдырды. Соның салдарынан құнары 
қашып, құр тақырға айналған алқаптар 
саны артты. Айта берсе, мұндай жағдай 
жетіп артылады. Ғылым мен өндірістің 
арасы алшақтап кеткені де рас. 

Дегенмен,  аграрлы облыстағы эконо-
миканың басты тірегінің бірі – әлі күнге 
дейін өсімдік, оның ішінде егін шаруашы-
лығы болып отыр. Осының алдында жазған 
мақаламыздың бірінде Жетісу өлкесі бір 
ғана Алматы облысы болып тұрғанда, Еу-
ропаның бірнеше мемлекеті сыйып кететін 
өңірде жыл сайын 900 мың мен миллион 
гектардың аралығында егін егіліп, күзде 
бұйырған несібе жиналатын. Соның ар-
қасында халықтың қарны тоқ, көйлегі көк 
болатын. Қыста қатты қысыла қоймайтын-
быз.  Биылдан бастап өлкедегі екі аймақ 
жеке-жеке облыс ретінде өз алдына күн 
кешіп, экономикадағы салалардың мүм-
кіндігін барынша пайдалануға тырысуда. 

Былтыр қазіргі Жетісу облысы алып 
жатқан аумақтағы шаруалар 309,0 мың гек-
тарда дәнді дақылдар өсіріп, күзде  816,9 
мың тонна өнім жинапты. Дәнді дақыл-
дардың орташа өнімділігі гектарына 26,2 
центнерден айналған.  Жоғарыда айтып 
өткеніміздей, кейінгі жылдары бүкіл еліміз-
де майлы дақылдар өсіруге үлкен көңіл бө-
лініп, шаруалардың таңдауы негізінен осы 
бағытта басымдыққа ие болуда. Жетісулық-
тар да майлы дақылдарға баса көңіл бөледі. 
Өйткені жердің ыңғайы да егістіктің осы 
түріне қолайлы, масақты дәнді дақылдарға 
қарағанда өнімділігімен қатар өтімділігі де 
жоғары. Күтіп-баптауға кететін шығыны да 
аздау. Қалай болғанда да бір кезде дәстүрлі 
болған, халықтың басты ырыздығы ретінде 
саналған егістік түрлеріне қарағанда тиім-
ді. Тек жердің құнарын кетіріп, тоздырып 
жіберетіні бар. Сондықтан тиісті талапта-
рын қатаң ескерген жөн. 

Былтыр жетісулықтар  96,7 мың гектар-
ға орналастырылған  майлы дақылдардан  
206,2 мың тонна өнім алыпты. Гектар 
берекелігі 21,3 центнерден болыпты.  Со-
нымен бірге 11,6 мың гектар картоптың әр 
гектарынан 207,3 центнерден өнім алынып, 
240,3 мың тонна картоп жиналыпты. Көкө-
ністер 7,3 мың гектарға егіліп, күзде  223,1 
мың тонна өнім алынған, орташа өнімділік 
гектарына 305,4 центнерден айналыпты. 
1,8 мың гектардағы  бақша дақылдарынан  
50,5 мың тонна өнім жиналған. 4,2 мың 
гектар қант қызылшасы қазылып, 187,5 
мың тонна тәтті түбір алынған, орташа 
өнімділік гектарына 438,5 центнерден. 

Сырт қараған адамға барлығы керемет. 
Бір облысқа аздық етпейтіндей көрінеді. 
Жетісу жерінің өсімдік шаруашылығы 
бойынша әлеуетін  жете білетін жандар 
жоғарыдағы цифрлардың сол мүмкіндікке 
сай емес екенін бірден аңғарады. Басқа-
басқа, заманында Талдықорған облысы, 
Талдықорған ауданындағы  қазіргі Бақ-
тыбай ауылдық округіндегі елді мекен 
тұрғындары 7 мың гектарға дейін қызылша 
өсіргенін ескерсек, былтырғы облыс кө-
лемінде өсіріліп, жиналған тәтті түбірдің 
көлемі мен мөлшері туралы айтудың өзі 
ұят сияқты. Осынау стратегиялық та маңы-
зы бар  техникалық дақылдың арқасында 
Жетісу өңірінің даңқы аспандап, қызыл-
шалы алқапта тамшылатып тер төккендер 
марапаттың төрінен көрінгенінің де куәсі 
болған едік. Олардың қатарынан  басқа 
орден-медальдармен наградталғандарды 
айтпағанда, ондаған  Еңбек ері шыққаны 
да есімізде. Қант қызылшасы тұтас облыс-
тың экономикасын өрге сүйреген сала еді. 
Бірнеше ауданның халқы негізінен тәтті 
түбірді тіршіліктің арқауы ететін. Өкінішке 
қарай, қазіргі жағдай керісінше. 

Алайда алдағы күндерден үміт үлкен. 
Облыс басшысы аудандардағы жұртшы-

Егістік – елдің ырысы 
Жетісу облысындағы экономиканың еңсесі биіктеп, жұрттың әл-ауқатының 

артуына, тұрмысының жақсарып, табысының тасқындауына ықпал ететін 
жетекші саланың бірі – өсімдік шаруашылығы. Шыбық ексең, бәйтерекке ай-
налатын жер ұйығының бұл бағыттағы әлеуеті аса зор. Соның ішінде бау-бақ 
өсіру мен егістіктің қосатын үлесі басқаларға қарағанда қомақты.  Заманында 
30-40 мың гектарға дейін қызылша өсіріліп, бес бірдей зауытта қайта өңдеу-
ден өткізілген тонналаған тәтті түбірден алынған аппақ қантымен талайды 
таңдандырған өлкеде жайқалған егістіктен жиналған дәнді дақылдар да елдің 
берекесін асыратын. 

лықпен жүздесулерінде жер ұйығының 
өсімдік шаруашылығындағы әлеуеті аса 
зор екенін  халықтың құлағына құйып, 
жерді тиімді пайдалану, өнімділікті арт-
тырып, жиналған өнімді қайта өңдеуден 
өткізуді жолға қоюды тиісті тұлғаларға 
шегелей тапсырып жүр. Жақында ғана 
Ақсу, Алакөл,  Сарқан аудандарындағы 
іссапарлары барысында да осы мәселеге 
баса назар аударып, жерді нағыз шаруа 
адамдары иеленіп, игеруі керектігін 
қайталап айтты. Мыңдаған гектарды 
меншіктеп алып, кәдеге асырмай отырған 
жеке тұлғалар мен компанияларға ескерту 
жасады. Расында да  жер – байлықтың 
атасы және бірінші кезекте ел игілігі үшін 
қызмет етуге тиісті. 

Биыл былтырғыға қарағанда бұл сала-
дағы көктемгі дала жұмыстарына дайын-
дық қарқынды. Сонымен бірге өсімдік 
шаруашылығының барлық саласында 
егістік көлемі өткен жылмен салыстыр-
ғанда біршама артқан. Мәселен, осы 
салада қолға алынған әртараптандыру 
арқасында  қант қызылшасының аумағы 
1,9 есеге (2022 жылы 4,2 мың гектар, 
2023 жылы 8,1 мың гектар), көкөністер 
мен картоп 1,6%-ға (2022 жылы 19,1 
мың гектар, 2023 жылы 19,4 мың гектар), 
дәндік жүгері  0,5%-ға (2022 жылы  44,4 
мың гектар, 2023 жылы  44,6 мың гектар) 
артпақ. Соның нәтижесінде облыс бойын-
ша жалпы ауыл шаруашылығы дақылда-
рының ауданы 519,1 мың гектарға жетіп, 
оның ішіндегі  жаздық дақылдар 365,1 
мың гектарды құрамақ. Ендігі алда тұр-
ған мақсат – осыншама алқапқа егілетін, 
себілетін, отырғызылатын дақылдарды 
ерте көктемнен бастап, ала жаздай дұрыс-
тап күтіп-баптап, күзде шашпай-төкпей 
жинап алу. 

Облыстық ауыл шаруашылығы бас-
қармасының мәліметі бойынша, көктемгі 
дала жұмыстарына дайындық барысы 
жоспарға сай жүргізілуде. Техникалардың 
әзірлігі жақсы, тұқымдар қоры толықты-
рылған. Тыңайтқыштар ретімен жеткізі-
луде. Қажетті дизельдік отын да кестеге 
сай қамдалуда. Қаржылай қолдаудан да 
кенделік болмайды. 

Нақтырақ айтсақ, биылғы егінге ауыл 
шаруашылығы дақылдарының қажетті 
деп есептелген  56,2 мың тонна (1,8 
мың тонна – элиталық, 54,4 мың тонна 
– жоғары репродукциялық) көлеміндегі 
тұқымдардың қоры толық қамтамасыз 
етілмек. Қант қызылшасының тұқымдық 
қажеттілігі 11,3 мың себу бірлігі болса, 
осының 9,5 мыңы (6,8 мың гектарға) нау-
рыз айының басында Көксу қант зауыты 
(KWS-Германия, BTS-Америка, Florimond 
Desprez-Франция) арқылы жеткізіледі де, 
қалған 1,8 мың себу бірлігі (1,3 мың гек-
тарға) шаруашылықтармен тікелей тұқым 
өткізушілерден сатып алынады. Минерал-
ды тыңайтқыштарды қолдануды 1,4 есеге 
арттыру жоспарланыпты. Қазіргі уақытта 
шаруашылықтар жеткізушілермен келі-
сімшарттарға отыруда.

Арзандатылған дизель отыны былтыр-
ғыға қарағанда мың тоннаға артып, 10,3 
мың тонна көлемінде бөлініпті.  Оператор 
(Silk Vay Petroleum) анықталды, мұнай ба-
заларына ақпан айынан бастап тасымал-
дануда. Машина-трактор паркі де біршама 
жаңартылған. Былтыр  9,1 млрд. теңге 
сомасына 546 бірлік ауыл шаруашылығы 
техникасы сатып алынса, биылғы жоспар 
бойынша 650 бірлік ауыл шаруашылығы 
техникасы алынбақ. Облыстағы ауыл ша-
руашылығы құрылымдарында 9,7  мың 
трактор, 1,5 мың сепкіш және 9,3 мың 
топырақ өңдеу құралдары бар. Қазіргі 
уақытта техниканың 97% -ы көктемгі дала 
жұмыстарына кірісуге дайын. 

Аграрлық несие корпорациясының 
кредиттік бағдарламалары аясында көк-
темгі егіс жұмыстарын жүргізу үшін          
5 млрд. теңге («Кең Дала» – 1,3 млрд. 
теңге, «Агробизнес» – 3,7 млрд. теңге) 
көзделген, оның 573 млн. теңгесі өткен 
жылдың желтоқсан айында берілсе, 
ағымдағы жылдың басынан бері  724 
млн. теңгеге 33 өтінім түсіп, әзірге бесеуі 
қанағаттандырылыпты. Сонымен қатар, 
Көксу қант зауыты  қызылша егетін  ша-
руашылықтарға  700  млн.теңге сомасына 
көктемгі егіс жұмыстарын жүргізу үшін 
қаржылай қолдау көрсетуді жоспарлапты.

Болат АБАҒАН 
Талдықорған қаласы

Елімізді әбігерге салған 
пандемия отандық медицина 
саласының өзекті мәселеле-
рін әшкерелеп, кемшіліктерді 
ашып кетті. Әсіресе, карантин 
кезінде медициналық құрыл-
ғылар мен білікті мамандардың 

жетіспеушілігі көпшілікті қайран қалдырды. Осылай-
ша Қазақстандағы Міндетті әлеуметтік медициналық 
сақтандыру жүйесінің кемшілігі көзге түсті.

Мұндай пікір Қазақстанның жалпыұлттық әлеу-
меттік-демократиялық партиясының Көкшетауда 

Ұстаз бен дәрігер мәртебесі

«AMANAT» партиясының Жетісу облыстық 
сайлауалды штабының мүшелері Бейсен Құранбек 
атындағы Журналистер үйіне арнайы келіп, тіл-
шілер қауымымен ашық әңгіме өрбітті. Кездесуде 
партияның сайлауалды бағдарламасы түсіндіріліп, 
келешектің кемел болуына қажетті тетіктерді жүзеге 
асырудың жолдары талқыланды.

«Қазақстан халық партия-
сының» атынан ҚР Парламен-
ті Мәжілісінің депутаттығына 
үміткер Ирина Смирнова Сол-

түстік Қазақстан облысының халқымен онлайн 
режимде кездесу өткізді.

Өз партиясының сайлауалды бағдарламасын 
қашықтан таныстырған кандидат алдағы жылдарға 
жоспарланған жобаларын паш етіп, денсаулық сақтау 
саласындағы өзекті мәселелерді қозғады. Оның 
айтуынша, бүгінгі күні қазақстандықтар дәрігердің 
қаралуына жазылудың қиындығына жаппай шағым-
дануда. Оның үстіне соңғы жылдары іске қосылған 

Партия бағдарламасын таныстырды

Еліміздегі өзекті мәсе-
лелердің негізінде қазіргі 
мемлекеттік басқару жүйесі 
мен билік сипатында жатыр. 
Әділетті қоғам құру үшін 
ашықтықты, жариялылық-
ты, қолжетімділікті қам-
тамасыз ету керек. Одан 
бөлек, азаматтардың әл-
ауқатын арттыру халықтың 
өмір сүру деңгейін өсіріп, шалғай ауыл тұрғындарын 
жұмыспен, табыспен қамтудың тиімділігі зор. Ол үшін 
әрбір адам өз аймағының жан-жақты дамуына ықпал ете 
алуы керек. Осындай аса өзекті тақырыптарды жетілді-
ру Парламент мәжілісі, барлық деңгейдегі мәслихаттар 
сынды заң шығарушы органдардың халықтық мүддеге 
сай қызмет етуіне тікелей байланысты. Мәселені орта-
сынан шешу үшін Мәжіліс депутаттығына өз канди-
датурамды ұсынып отырмын. Бұл тікелей халықтық 
демократияның көрінісі дер едім.

Сандуғаш Елубайқызы 
ДҮЙСЕНОВА,
журналист

Депутат – ең алдымен, 
халықтың жағдайын жақсы 
біліп, мұңын мұңдап, жоғын 
жоқтауы керек. Жетісу өл-
кесіндегі журналистік қыз-
метім барысында жергілікті 
жұрттың жағдайын, әлеумет-
тің мұқтаждығын  жоғарыға 
жеткізу үшін барымды сал-
дым, талай тағдырға араша 
түстім, шындықтың салтанат 

құруына ықпал еттім. Алдағы кезде де осы бағыттан 
жаңылмаймын, ұстанымымнан айнымаймын. Сонымен 
бірге ел қамын жеп, жұрттың үмітін үкілеп жүргендеріне 
қарамастан, өздерінің жағдайы да оңып тұрмаған әріптес-
терім – журналистердің де қоғам алдындағы мәртебесі 
жолында  да еңбек етуге әзірмін. Қазір қалың бұқара 
әділдіктен әбден күдер үзгенде, құқық қорғау органдары-
нан, соттан түңіліп, биліктен жәрдем болмайтынына көзі 
жеткенде бірінші кезекте журналистерді іздейді. Сондай 
кездерде әділет іздеген әлеуметтің жанайқайын жалпақ 
жұртқа жариялап, тиісті орындардың назарына ұсынып, 
жан таппайтын, солармен бірге күйзелетін журналистерді 
қолдау керек.

Саят Нұрмұхамедұлы 
НҮСІПОВ,
жеке кәсіпкер

Кездесуде кезекпен сөз алған биылғы сайлауға 
партиялық тізіммен қатысып жатқан Болат Керімбек, 
Арыстанғали Арын және облыстық Ардагерлер кеңесінің 
төрағасы Ермек Келемсейіт «Jetіsý», «Вестник Жетісу», 
«Талдықорған» газеттері мен «Жетісу» телеарнасының 
қызметкерлеріне қоғамдағы өзекті мәселелерді шешудің 
маңыздылығын атап өтіп, сайлауалды бағдарламада көр-
сетілген бағыттарды елге жеткізу керектігін алға тартты. 
Жиында сөз алған журналистер қауымы өздерін толған-
дырған сұрақтарды қойып, ұсыныстарын ортаға салды.

Кездесуге қатысушылар естелік суретке түсті.
«JETІSÝ»-АҚПАРАТ

Ашық әңгіме өрбітті

Міндетті әлеуметтік медициналық сақтандыру жүйесі 
өз-өзін ақтамаған.

– Ең өкініштісі еліміздегі ұстаздар мен дәрігерлер әлі 
де жоғары айлық пен әлеуметтік статусқа мұқтаж. 
Өйткені, олар айлықты бюджеттік салада әлі күнге 
дейін кеңестік кезеңнен қалған тарифтік жүйемен 
алады, ал, базалық лауазымдық жалақы соңғы 10 
жылдың ішінде өзгерген жоқ, – деген спикер мұғалімдер 
мен медицина қызметкерлеріне жанашырлық танытаты-
нын жеткізді.

Сондай-ақ, кездесуде білім саласын жетілдіруге 
қажетті өзекті мәселелер талқыланды.

сайлаушылармен өткізген кездесуінде айтылды. Жиында 
сөз алған партияның жастар қанатының жетекшісі 
Мақсұт Насибулов:

– Мемлекеттің азаматтардың денсаулығын сақтау 
жөніндегі міндеттемелері шикі. Міндетті әлеуметтік-
медициналық сақтандыру жүйесі көпшіліктің толық әрі 
сапалы тексерілуден өтуіне мүмкіндік бермейді. Іске қо-
сылғалы бері бұл жүйе өзін-өзі ақтамады. Соның кесірінен 
созылмалы ауруы бар науқастар кепілдендірілген тегін дә-
рі-дәрмекке қол жеткізе алмай жүр, – деп көпшілікті алаң-
датқан мәселені ортаға салып, «Қазақстанның жалпыұлттық 
әлеуметтік-демократиялық партиясы» ұсынған сайлауалды 
бағдарламаның тиімділігін таныстырды.

«Jetіsý» газеті мен сайтында 
жарияланған материалдарды 

көшіріп басу үшін редакцияның  
жазбаша рұқсаты керек.

Кеудесіне Алаштың нәрі тамған басылым, 
тамырында қазақтың зары қалған басылым, 
тағдырына ұлтының алаң болған басылым, 
қан-қасапта ел рухы саған қонған, басылым, 
тарихың боп түзілді аршындаған ғасырың, 
жамалыңда сыр менен мұң жатпаған жасы-
рын, шырқай бер, тағы қос ғасыр, құндылығым 
– асылым! 

105 жылғы тарихты қаттап жазған сен 
едің, қос ғасырдың бар сырын екшедің де еле-
дің, қандай бір қиын заманда қайыспаған бел 

едің, сұрқай-сүрдек шақтарда тартылмаған көл 
едің, мұқым қазақ баласын азаттыққа бастаған, 
күллі түркі еліне ортақ туған «төл» едің. Сенің 
асқақ жолыңа болмай тұр-ау теңерім. 

...Ала боранда адасқан, абадан, арлан – текті 
едім, жанарда жасын ойнатсам ұйысқан бұлт-
ты көктедім, қақпанда қалған тірсекті шайнап 
тастап, ақсаңдап, қаһардың иісі аңқыған апаны-
ма беттедім, сол рухымды қаз-қалпы шежіреңе 
қаттадың да беттедің. 

Түйір дән таппай талмарға, суалған көздің 
қиығын салғанда салқам заңғарға, аң қуып түс-
кен ағарға, сонау бір ашаршылық жылдары ар-

манды жалғап арманға, ел басындағы нәубетті 
қаламнан қан саулатып, күйініш отын лаулатып, 
сен жаздың жылап – «Jetіsý»! 

Арысымды қаралап, ақ жүректі жаралап, 
қуғынға әбден алғанда, сүргінге сұрқай салғанда, 
қорғасын оққа таңғанда, қара жердің сусыны 
қызыл қанмен қанғанда, адыра қалып арман да, 
зарлы әуенге салғанда, Ілияс, Сәкен, Бейімбет – 
Үш бәйтерек семгенде, Бес Арыстың қылшасы 
қорғасынмен қырқылып, манат белім солғанда, 
сен жаздың зарлап – «Jetіsý»! 

Әлемнен кетіп тыныштық, нешеме жылдар 
ұрыстық, өңмендеп келген фашисті, тойтару 

үшін тырыстық, алапат соғыс кезінде сарқыл-
ған күш пен ырыс-құт, сонау бір сұрқай кезеңді 
қалыпқа құйдың күміс қып, батырлардың жіге-
рін жалын сөзіңмен тым ыстық, сен емес пе ең 
демеген, аталы оймен жебеген, жазуы жауһар 
– «Jetіsý»! 

Тың игердік, тер төктік, Желтоқсанда тоң 
боп қатқан боздақ құшып, шер төктік, азаттық 
деген ғасырлық ет жүрекке дерт ектік, еркін-
діктің жолында намыс отын өртептік, міне, 
осындай кезеңде тарихын жазып шып-шымыр, 
30 жылды тағы да сен зерледің ертек қып, ай-
налайын, «Jetіsý»! 

Қасиетті басылым, ардақтым һәм асылым, 
сен қазақпен қуандың, сен ұлтыңмен мұңайдың, 
қасиетіңді тізбелеп қандай бір толғам құрайын, 
мұқым қазақ данасы саған тартса қаламды, 
мұқым Алаш баласы саған тартса қаламды – ол 
да сенің айбының мен аймауыт асыл, шырайың, 
тағы бір ғасыр парағын 5 жыл бұрын айқарған,  
«Jetіsý»-дың беделін биік етші, Құдайым!

Асыл СҰЛТАНҒАЗЫ

ҚОС ҒАСЫР ҮНІ АСҚАҚТАП...
(Шалқыма)

Әр Олимпиаданың жөні бөлек, 
тарихы терең. Қанша талантты спорт-
шыларымыз жаһан жарысында қара 
үзіп шықты, әдіс-тәсілімен даралан-
ды. Олимпиадаға қатысқан да, жүлде 
алған да тұңғыш қазақ Ғұсман Қо-
сановтан (1960 жыл, Рим; жүгіруден 
эстафеталық жарыста күміс алды) 
бастап бүгінге дейін талай қазақтың 
баласы Олимп төрінде ел намысын 
абыроймен қорғады. Ел тарихы үшін 
елеулі болған даталарды «Jetіsý» газеті 
қалт жіберген емес. Мәселен, 1972 
жылы Мюнхенде болған ойындарда 
баскетболдан СССР құрамасында ой-
наған Әлжан Жармұхамедов  қазақтан 
шыққан тұңғыш Олимпиада чемпионы 
болды. Дәл осы сәтте газетіміз ұйым-
дастыру комитетінің қатысушыларға 
арналған арнайы хабарламасынан 
бастап, әр сәттен хабар беріп, жабы-
лу кешін де кеңінен жазған. Совет 
Шиманбаевтың талдау материалдары 
үзілмеген. 

Одан кейінгі елеулі оқиға 1980 
жылы Мәскеу Олимпиадасында Жақ-
сылық Үшкемпіров, Шәміл Серіков, 

Серік Қонақбаевтың жұлдызды сәтін га-
зет айрықша берген. Олимпиада бастал-
мас бұрын қатысатын 8 қазақстандық 
спортшыға ақ жол тілеп, суреттерімен 
орналастырған. Өтеген Оралбаевтың 
«Желбірейді жалаулар» атты рухты 
өлеңі, қосымша қазақ даласындағы 
шопан, ғалымның спортшыларға деген 
пікірі жарияланған. Тұғырдағы тарлан-
дар жөнінде Орал Қаймирасов «Шәміл 
ерледі» деп сүйіншілесе, Жақсылық 
Үшкемпіров жөнінде Т. Мәденов «Ал-
тын кілт» ұстаған азамат» тақырыбында 
очерк жазған. Осындай келелі жазбалар 
газетіміздің бетінен еліміз егемендік 
алып, Олимпиадаға Тәуелсіз мемлекет 
есебінде қатысқаннан кейін де үзілген 
жоқ. 

1996 жыл.  Атланта Олимпиадасы. 
«Jetіsý» газеті Мәулен Мамыровтың 
әр жаттығуын жіті бақылауда ұстайды. 
Олимпиадаға барар тұста халықтың 
үмітін арқалап бара жатқанын баса ай-
тады. Еркін күрестен 52 келіде күрескен 
Мәулен 3-орын үшін белдескенде Ре-

сейдің атынан шыққан Чечен-оол Мон-
гушты жеңіп, мойынына қола медаль 
таққан сәтте де жерлестерінен сүйінші 
сұраған «Jetіsý» газеті. 

Қазақтар атой салған сын – Сид-
ней Олимпиадасы (2000 жыл). Газет 
«Сидней төрі табысты болғай!» деген 
тілекпен бір бетті толық арнайды. 
Одан кейінгі жаңалықтар ел ішіне тек 
қуанышпен өріліп отырды. Өмірзақ 
Жолымбетов, Болат Қабдешұлы жазған 
жазбалардан жеңіске толы қуаныштың 
лебі еседі. Ал газетіміздің сол кездегі 
меншікті тілшісі С. Шәріповтің «Өкі-
нішке ұласқан қуаныш» атты мақаласы 
ерекше назар аудартты. Дзюдодан қола 
медаль алған алакөлдік Айдын Сұма-
ғұловтың бұл жетістігі жөнінде автор 
«Өкініштісі... Айдын байрақты бәйгеге 
Қазақ елінің атынан емес, Қырғызстан-
нан түсті. Осы орайда еліміздің жат-
тықтырушылары Қазақстан байрағын 
биікке көтеретін белді балуандарды 
неге дұрыс таңдамайды деген өкініш 
өзекті өртейді. Осыдан біраз жыл бұ-
рын  алакөлдік балуан Сержан Омаров 
республика құрамасына кіре алмай, 

дүниежүзілік додада түркімен елінің 
намысын қорғап, қоладан алқа тағып 
еді» дейді. 

Одан кейін 2004 жылы Афины 
Олимпиадасы болды. Жетісудан 7 
спортшы қатысты. Газет ұжымы әр-
қайсысына тоқталып, қарсыластарын 
айтып, шағын таныстыру мақаласын 
ұйымдастырды. Ал дода қарсаңында 
газет бетіне Болат Қабдешұлы «Ауыр 
атлетикадан үміттеріміз. Үштөбелік 
штангашы Сергей Филимоновқа ел-
жұрты үлкен сенім артып отыр» деген 
талдау материалында жетісулықтың 
күш-қайратын бағамдап, серпе және 
жұлқа көтерудегі шеберлігін ашып 
жазады. Артынша ел үмітін ақтап кү-
міс медаль алған Филимонов жөнінде 
Қараша Қараман «Сенім артқан Сергей, 
Жігіт жоқ-ау сендей» деген тақырыппен 
тебіреніске толы жазба ұсынады.  

Көптің есінде қалып, айрықша өткен 
Олимпиаданың бірі – Қытай астанасы 
Бейжіңде 2008 жылы болған жарыс. 
Әдеттегідей Олимпиада алдында спорт-
шылар жөнінде көптеген мақалалар 
жазылып, олардың шеберлігі саралана-
ды. «Жетісудың олимпиадалық үміті» 
деген айдармен жазылған материалда 
Нұрбақыт Теңізбаев турасында сөз 
болады. Спортшының «Еншімді алуға 
тырысамын. Биыл бабым да жақсы, 
өзіме деген сенімімде де селкеу жоқ» 
деп айтқанын газет бетінен көруге бо-
лады. Нұрбақыт жүлделі болған сәтте 
«Жаркенттен түлеген тастүлек» тақы-
рыбымен арнайы материал әзірленіп, 
онда әкесі мен жақындарынан да пікір 
беріледі. Сол бетте ерекше көзге түскен 
сұхбат дзюдодан күміс медаль алған 
жетісулық Асхат Жіткеевтің әке-шеше-
сімен болған сұхбат. 

Лондон Олимпиадасы. «Желбіре-
сін кәрі құрлық төрінде, Қазағымның 
қыран құсты байрағы». 2012 жылы 
«Jetіsý» газетінің дода алдындағы ті-
легі. Өңірімізден Олимпиадаға 5 ұл, 5 

қыз қатысты. Жарыс алдында Ришад 
Тұрғанбай «Үкілеген үш қыз» деген 
тақырыппен Светлана Подобедова, 
Майя Манеза, Зүлфия Чиншанло үшеуі 
жөнінде талдау жазды. Онда үшеуінің 
басты қарсыластарын атап, үш қыз қай 
тұста олардан басым екенін көрсетеді. 
Одан кейінгі газеттерден «Шаттықтың 
мөлдір тамшысы. Осы біздің Зүлфия», 
«Елімнің үшінші алтыны. Оны қор-
жынға Майя Манеза салды» деген 
сүйінші хабарларды көруге болады.  
Ал жалпы Олимпиаданы қорытында-
лып, алтын алғандар жөнінде, қазақ 
спортшыларының жетістігі турасында 
«Jetіsý» газеті тарихта «Жетісу-Спорт» 
деген төрт беттік ішкі газет болып 
шықты. Бұл да бір тарих! Ал 2016 
жылы Риода болған Олимпиададан 
сол жерден арнайы «Jetіsý» газеті үшін 
Несіп Жүнісбайұлы қызмет істеді. Га-
зетке тұрақты материалдар берді. 

Токиода өткен Олимпиаданың 
алтынсыз аяқталғаны әлі де еске 
түссе еңсе түседі. Бұл жарыстың ал-
дында жетісулықтардың басты үміті 
Игорь Сон мен Зүлфия Чиншанло еді. 
Екеуі де үмітті ақтады. Бұл турасында 
Олимпиада қарсаңында Айдар Қалиев 
матариал жазып, Үштөбедегі ауыр 
атлетика мектебінің қуатын көрсеткен. 
Айыптаулар мен шектеулерден кейінгі 
Чиншанлоның спорттық дайындығын 
жазған. 

Аламан алдында шеберлігі мен 
дайындығына, ақылы мен айласына 
қарап бір-біріне бәс айтып, үлкен үміт 
арту қазақтың қанында бар. Олимпиа-
да алдында «Jetіsý» газеті тұрақты 
түрде өз өрендері жөнінде жазбалар 
жазып, оның жаттығуын қадағалап, 
әр ісін халыққа жеткізіп отырды. Бұл 
үрдіс әлі де жалғаса бермек. Осыған 
дейін олжалы болғандардың бастау бұ-
лағы болған газет әлі талай жампоздың 
жарыстан жүлделі оралуына тілекші 
болмақ. 

Жетісу – әлемдік деңгейде танылған таланттардың мекені. 
Оларды халық алақанына салып аялап, төбесіне көтеріп мақ-
танып жүреді. Осы ретте «Jetіsý» газеті өз өңірінен шыққан 
өрендерді назардан тыс қалдырмай, жетістікке жету жолын 
жазып, аламанда атой салғандарды жарқырата көрсетіп келеді. 
Спорттағы шың – төрткүл дүние бас қосатын Олимп ойында-
ры. Біз өз кезегімізде әр жылдары газет бетінде жарық көрген 
Олимпиададағы жетісулық спортшылардың елеулі жеңісіне 
шолу жасамақпыз.

Осындай тебіренісімізге түрткі болған – та-
рихшы, айтыскер және жазба ақын Андас 
Омарақын. Қытай қазақтарының айтыс 
өнерінің дамуына зор үлес сіңірген тұлға-
ның «Тарих талғарында», «Дода», «Жылдар 
ізі» атты үш томдық еңбегі кітап болып 
қатталған. Қазақстан мен Қытайдағы түрлі 
басылымда 400-ден астам өлеңі, 20-дан 
астам поэма-дастаны жарық көрген.Еңбек-
тері ағылшын, қытай, түркі халықтарының 
тіліне аударылған. Аталған еңбектері үшін 
2010 жылы ҚХР мемлекет дәрежелі сыйлы-
ғы берілсе, кейіпкеріміз 2015 жылы өмірден 
озып, денесі Талдықорған топырағына 
қойылды. 

Тұлға атын өшірмей кейінгіге дәріптеп 
жүрген әріптесіміз Қажет Андастың ұйым-
дастыруымен әкесі Андас Омарақынның 
оқулары өз деңгейінде өрнек тапты. Атал-
мыш байқауға қатысқан аймақ оқушылары 
кіл жүйріктен кім жүйрік екенін өзара 
анықтасты. 

Мектеп жеткіншектері арасындағы дода 
В. Маяковский атындағы Талдықорған 
қалалық кітапханасында шымылдық түрді. 
Игі істің өтуіне облыстық білім  басқармасы 
мен «Jetіsý» газеті, «Қазпошта» АҚ Алматы 
облыстық филиалы және Андас отбасы мұ-
рындық болды. 

Байқау барысында алғашқы болып 
«Jetіsý» газеті бас редакторының орынба-
сары Мәди Алжанбай сөз алып, сайысқа 
қатысушыларға сәттілік тіледі. Өз кезегінде 
«Қазпошта» АҚ Алматы облыстық фили-
алы директорының орынбасары Болатхан 
Ержігітов лебізін білдірді. Сонымен қатар, 
«Парасат» орденінің иегері Әуесхан Ма-
жайқызы құрастырған «Андас Омарақын  
оқулары» атты жинақтың тұсаукесер рәсімі 
өтті. Аталмыш кітапқа сайысқа қатысушы 
жас өрендердің ғылыми еңбектері енгенін 
айта кеткен жөн. Бұл орайда кітап авторы 
жинақ шығарудағы басты мақсаты – жол-

дасының шығармашылығын кейінгі жас 
буынға дәріптеу, талантты балаларға риясыз 
қолдау таныту екенін атап өтті.

«Андас Омарақын  оқулары» байқауы 
жарты жыл бойы онлайн жүргізіліп келген 
болатын. Облыс көлемінде білім сайысы-
на 30 -дан астам оқушы қатысты. Барлық 
тапсырмаларды толық әрі сапалы орында-
ған  18 оқушы ақтық сынға жолдама алып, 
әділқазылар алдында білім-білігін көрсетті. 

Оқушылар тест сұрақтары, жазба ақын-
дар, өлкетанушылар, айтыс ақындары сын-
ды 4 бағыт бойынша берілген тапсырмаға 
сай бағаланды. Білімгерлердің қарым-қа-
білетін, сайысқа дайындығын география 
ғылымдарының кандидаты Еркін Тоқпа-
нов, «Парасат» орденінің иегері, «Алтын 
алқалы» ана Әуесхан Мажайқызы, ғылым 
магистрі, Алматы облыстық кітапхананың 
қызметкері Мақпал Андас, В. Маяковский 

атындағы Талдықорған қалалық кітапхана-
ның директоры Күлпан Қалкенова бағалап, 
қазылық етті. 

Алғырлығымен танылған қатысушылар 
кітап, Алғыс хат, қомақты қаржымен мара-
патталды. 

Қорытынды байқауда жазба ақындар 
Андас Омарақынның өлеңін оқыса, өлке-
танушылар ғылыми жұмысын қорғады, 
айтыскерлер сөз сайысына түсті. Нәтиже-
сінде жазба ақындар арасында  Арайлым 
Жанахмет, өлкетанушылар бағыты бойынша 
Жанел Жұмағали, айтыскерлер арасында 
Ұлан Нұрбол І орын иегері деп танылды. 

Жалпы, аталмыш байқаудың өтуіне 
демеушілік көрсетіп отырған әріптесіміз 
Қажет Андастың отбасы жарты жыл көле-
мінде өткен шараға 6 жарым миллион тең-
геден астам қаражат бөлген екен. Байқауды 
дәстүрлі әрі республикалық деңгейде өткізу 
жоспарлануда.

АНДАС ОМАРАҚЫН
ОҚУЛАРЫ ӨТТІ

Қазақтың мәдениет пен әде-
биет құндылығы өз биігінен еш-

қашан төмендеген емес. Ел ру-
ханиятымен жаңғыра жасасып 
келеді. Бүгінгі жастар жаңаша 

серпін алып, қазақ қаламгерле-
рімен қатар еліне еңбегі сіңген 

тұлғаларды да тереңінен танып, 
шығармаларын зерделеуде. Бұл, 
әрине, олардың білім көкжиегін 

кеңейтетіні сөзсіз. Ең бастысы, 
олар танимын деген жанның 

тұтамдай тіршілікте қылған қам-
қарекеті даналыққа негізделген 

болса, кейінгіге үлгі.

Аталмыш көрменің ашылу салтанатына арнайы келген 
Мәдениет және спорт министрлігі Мәдениет комитеті тө-
рағасының орынбасары Данияр Алиев Яссауи Ағытаевтың 
қазақтың салт-дәстүрін, мәдениетін қылқалам арқылы дәріп-
теп, еліне аянбай еңбек етіп келе жатқан жан екенін атап өтті. 
Шындығында Яссауи Ағытаев ғасырлар бойы көшпенділер 
мұрасы мен Орталық Азияның түрлі мәдениетінің ықпалымен 
қалыптасқан дәстүрлер мен құндылықтардың бай палитрасын 
қамтитын қазақ әдет-ғұрыптарына арналған жанрлық компо-
зициялардың шебері.

Суретші картиналары Ә. Қастеев атындағы өнер мұражайы, 
ҚР Ұлттық музейі, Өскемен қаласының тарихи-өлкетану мұ-
ражайы, Қызылорда тарихи-өлкетану мұражайы қорлары мен 
Ресей, Америка, Канада, Франция, Германия, Кипр елдерінің 
жеке коллекционерлерінің қолында сақталған.

Яссауи Ағытаевтың картиналарындағы көркемдік формалар 
дәстүрлі күнделікті өмірден бастау алады. Суретшінің картина-
ларында көрсетілген көріністер қоғамның мәдени сипаты мен 
құндылықтары туралы түсінік береді. Шебер шығармашылы-
ғының әрбір элементі қазақ халқының өмірімен, туған өлке 
табиғатының қайталанбас әсемдігімен тығыз байланысты. Бұл 
көрме қарапайым адамдар өмірінің энциклопедиясына иллюст-
рация бола алады.

ҚР Мемлекеттік кеңесшісі Ерлан Қарин мен ҚР Мәдениет 
және спорт министрі Асхат Ораловтың назарына «Қазақ үні» 
басылымынан бірқатар қаламгер ашықхат жолдаған. Аталмыш 
жазба: «Мемлекет басшысы Қасым-Жомарт Тоқаев Ұлттық 
құрылтайдың «Әділетті Қазақстан – адал азамат» атты екінші 
отырысында сөйлеген сөзінде: «Кейбір адамдардың қалауы-
мен жалған өмірбаяны әдейі қолдан жазылған Кеңес дәуірінің 
қайраткерлері бар. Ондай жасанды тұлғалардың есімін түрлі 
нысандарға беруді доғару қажет» – деді. 

Міне, осы кеңес дәуірінде қолдан жасалған тұлғалардың 
ең бастылары – «Қожаберген жырау» мен «Сегізсері», – деп 
бастап, ары қарай қос «тұлғаны»  ойлап тапқан, жасаған, өзін 
фольклор жинаушысы ретінде көрсеткен Қаратай Биғожин еке-
нін, оның ұлтқа зиянды ісін қазіргі күні бұрын заң қызметкері 
болған Бекет Тұрғараев бастаған топ жалғастырып жатқанын 
көрсетеді. Сонымен қатар, ақиқатында бұлардың өмірде бол-
мағаны, қолдан жасалғаны туралы академиялық тұрғыда жан-
жақты сараланып жазылған, жарияланған сын мақалалар барын 
айтып, оны атап та көрсеткен. Жан-жақты мәлімет берілген.

«Жалған тұлғаларды дәріптеу – ұлт тағдыры үшін аса қауіп-
ті» атты мақала соңында бастаманы қолдайтындардың тізімі 
көрсетілген. Олардың қатарында Светқали Нұржан, Шәмшәдин 
Керім, Сағатбек Медеубек, Рамазан Стамғазиев, Ерлан Төлеу-
тай, Еркін Шүкіман сияқты бірқатар зиялылар бар.

«Сегізсері» 
өмірде болмаған ба? 
Күні кешеге дейін тұғырлы тұлғамыз, дәс-

түрлі өнеріміздің көшін өрге сүйреген 
деп келген Сегізсері мен Қожаберген жырау 
жалған ба? Бұйра қайыңның безіндей құнарлы 
да нәрлі шығармалары бір адамның қаламынан 
туындаған, ал асқақ мүсіндері бір шебердің 
қолынан қашалғаны да рас па?! 

Яссауидің 
жеке көрмесі

Елорда төрінде Яссауидің «Дәстүрге толы 
өмір» атты жеке көрмесі өтуде. Тамыз 

айының соңына дейін көрерменге есігін айқарған 
көрмеге ҚР еңбек сіңірген мәдениет қайраткері, 
ҚР Суретшілер одағының мүшесі, көптеген халық-
аралық және республикалық көрмелердің қатысу-
шысы Яссауи Ағытаевтың  70-тен астам туындысы 
қойылған.

Елімізде бұл бағыттағы заң-
намалар жетілдіріліп, жауап-
кершілік шаралары күшейті-
луде. Сыбайлас жемқорлыққа 
қатысты ауыр және аса ауыр 
қылмыс жасағандардың шарт-
ты түрде мерзімінен бұрын бо-
сауына Қылмыстық кодекспен 
тыйым салынған, сондай-ақ 
тараптардың бітімге келуіне 
байланысты жауапкершіліктен 
босату, кепіл белгілеу норма-
лары да кодекстен алынып 
тасталды. Қазіргі уақытта осы 
санаттағы қылмыстар үшін 
бас бостандығынан айырумен 
бірге тәркілеу және еселеп 
айыппұл салу жазалары да 
қолданылады. Сонымен қатар, 
мемлекеттік билік, құқық қор-
ғау салаларының қызметкер-
лері де көпшілікке сыбайлас 
жемқорлықтың алдын алу және 
онымен қалай күрес жүргізу 
туралы түсіндірме жұмыста-
рын да жүргізіп келеді.

Негізінен құрамына лауа-
зымдық қылмыстар кіретін 
сыбайлас жемқорлық қызмет 
өкілеттігін теріс пайдалану, 
билікті не қызметтік өкілеттікті 

асыра пайдалану, пара алу, пара 
беру, парақорлыққа делдал болу, 
қызметтік жалғандық жасау, 
көрінеу жалған сөз жеткізу, се-
ніп тапсырылған бөтен мүлікті 
иеленіп алу немесе ысырап ету, 
сыбайластық байланыстарды 
пайдалану арқылы жасалады.

Еліміздегі соттар мен құқық 
қорғау органдары қызметкерле-
рінің, пара бергендердің және 
арадағы делдалдар жауапкер-
шілігінің күшейтілуі, сондай-ақ, 
мемлекеттік қызметшілердің, 
депутаттардың, судьялардың 
шетел банктерінде есепшот 
ашуына, қолма-қол ақша және 
бағалы заттар сақтауына шектеу 
қойылуы өз кезегінде сыбайлас 
жемқорлық деңгейін төмендету-
ге септігін тигізді.

«Жұмыла көтерген жүк же-
ңіл» демекші, жемқорлыққа жол 
бермеу азаматтардың белсенді 
қоғамдық позиция ұстануына 
тікелей байланысты. Әрбір жа-
ғымсыз әрекетке жаза берілеті-
ні, оның адамның өз болашағы 
үшін жағымсыз құқықтық сал-
дары болатыны, қазақы салт-

санамызға, ар-ұжданымызға, 
ұятымызға нұқсан келтірілетіні 
туралы қоғамда үздіксіз түсін-
дірме һәм насихат жұмыстары 
жүргізілуі керек. Заңды құқығын 
жақсы білетін адам ешқашан 
сыбайлас жемқорлыққа жол 
бермейді.

Мемлекетімізде «Сыбайлас 
жемқорлыққа қарсы іс-қимыл 
туралы», «Мемлекеттік қызмет 
туралы» және өзге де заңдар мен 
құқықтық нормативтік актілер, 
2015-2025 жылдарға арналған 
сыбайлас жемқорлыққа қарсы 
стратегия, арнайы мемлекеттік 
бағдарламалар қабылданып жұ-
мыс істеуде, сонымен бірге кадр 
таңдаудағы ашықтық саясаты да 
жемқорлық деңгейін төмендету-
ге ықпал етуде.

Өскелең ұрпақты да осындай 
зиянды әрекеттерден сақтауда 
алдын ала шаралар қабылда-
нып, олардың отбасында да 
отансүйгіштікке, ар-ожданды, 
ұятты, намысты болуға тәрбие-
леу мен ұлттық салт-дәстүрді 
құрметтеуге бағытталған ша-
раларды кеңінен жүзеге асыру 
керек. Осы мақсатта орта білім 

беру мекемелеріне оқушыларға 
құқықтық тәрбие беретін арна-
йы маман штаты беріліп отыр. 
Сонымен бірге жемқорлық, па-
рақорлық әрекет жасағандарға 
қолданылған қылмыстық және 
өзге де жауапкершілік шарала-
ры туралы бұқаралық ақпарат 
құралдарында жариялап отыру 
да жемқорлық көріністерімен 
күресте тиімді әрекет болмақ. 
Себебі «Жаңа һәм әділетті Қа-
зақстанды» құруда мемлекеттік 
және қоғамдық ұйымдардың бұ-
қаралық ақпарат құралдарымен 
тығыз ынтымақтастықта жұмыс 
істеуі жемқорлықпен күресте 
жақсы нәтижеге қол жеткізеді.

Сыбайлас жемқорлық сияқ-
ты індетке бүкіл қоғам болып 
бірлесе қарсы тұру жан-жақты 
дамыған әділетті һәм өркениет-
ті қоғамда өмір сүргісі келетін 
әрбір адамның міндеті екенін 
саналы түрде ұғыну, ал сол 
міндетті адал атқару баршаның 
бұлжымас парызы екенін түсі-
нуіміз керек.

Бекмұхамет СЕРІКБАЕВ, 
«Мейірім» арнаулы 

әлеуметтік қызмет көрсету 
орталығы» КММ заңгері

Жаркент қаласы

Жемқорлықсыз қоғам заң һәм құқық үстемдігінің 
және әділетті қоғам құрудың алғышарттарының бірі. 
Сыбайлас жемқорлық мемлекетіміздің әлеуметтік-эконо-
микалық дамуына, мемлекеттік билікке халық сенімінің 
орнығуына, нарықтық экономика жағдайында инвести-
циялар тартуға, елдің ұлттық қауіпсіздігіне, жан-жақты 
дамуына қатер төндіретін індет және мемлекетіміздің 
халықаралық беделіне нұқсан келтіретін теріс құбылыс. 
Бұл қатерлі дерт тек бізді ғана емес, бүкіл өркениетті 
мемлекеттерді де алаңдатып отыр.

Суреттерді түсірген Дмитрий ЕРОФЕЕВ

«Аламан» мүйісін жүргізген Серік ҚАНТАЙ

Мен  Кербұлақ ауданы, Малайсары 
ауылында тудым. Өскен жерімізде де 
тарихтың сан құпиясы жатқаны белгілі. 
Тарихқа шегініс жасасақ, Малайса-
ры батыр – тархан туралы осындай 
мағлұмат бере кетейін. Малайсары 
батыр шамамен 1700-1756 жылдар 
аралығында өмір сүрген батыр әрі би. 
Әкесі Тоқтауыл – батыр, балуан, ана-
сы Мөлдір – қалмақ қызы, қарындасы 
Гауһар Қабанбай батырдың жары бол-
ған қаһарман қыз. Малайсары Абылай 
ханның сұлтан кезінен сенімді серігі. 
Шоқан Уәлихановтың еңбектерінде 
Абылай хан Малайсарының батыр-
лығын, ақылы мен қайратын жоғары 
бағалаған. Сондай-ақ, қазақтардың 
Ресейдің қол астына кіруіне қарсы бол-
ған. Қазақ-қалмақ соғысын тоқтатып, 
екі ел арасындағы бейбіт бітім жасау 
саясатын ұстанады. Өз кезінде қазақ 
хандығының елшісі салауатымен жоң-
ғар ханымен кездесіп, ел араздығын 
тоқтатуға күш салған қайраткер. Қазіргі 

Павлодар облысы, Май ауданында 
туып, жер жаннаты Жетісудан мәңгі-
лік мекен тапты. Жоңғар Алатауының 
батыс сілеміндегі тауға Малайсары 
есімі берілген. Біздің ауылда Малайса-
ры батырға белгі қойылған. Ауылдық 
мектепте батырдың мүсіні орнатылған. 

Айта кетерлігі, ауыл айналасында-
ғы тау беткейлерінде, жартас бетте-
рінде таңбалы тастар өте көп. Таңбалы 
тастарды зерттеген археолог Алексей 
Марьяшев көптеген зерттеу жұмыста-
рын жүргізіп, Арқарлы мен Малайса-
ры сілемдерінде 20-ға жуық осындай 
тастың барын анықтап, ондағы сурет-
тер қола және темір дәуіріне тән деп 
тұжырымдаған. Маман бұл аумақты 
тереңірек зерттеу мақсатында экс-
педиция ұйымдастыруды жоспарлап 
жүргенде арманына жетпей, өмірден 
озып кетті. Көне тарихтан сыр шерте-
тін Малайсары петроглифтерін Үкімет 
қорғауға алмаса, құнды жәдігерлерден 
айырылып қалуымыз әбден мүмкін. 

Бұл –  отандық тарихқа жа-
салған үлкен қиянат болар еді. 
Осы тұста Малайсары жартас 
суреттері мен петроглифтерінің 
Андас Омарақынның «Тарих 
талғарында» кітабында жазыл-
ған Іленің арғы бетіндегі Зекті, 
Қызылқорым, Текес, Моңғол-
күре, Жырынтай, Ағаяз жартас 
суреттері және петроглифтері-
мен тарихи тамырлас екендігін 
көруге болады. Алдағы уақытта 
бұл тақырыпты салыстырмалы 
түрде зерттеу керек.

Ауылымыз Малайсары ба-
тырдың есімімен байланысты 
болғандықтан жерлестеріміз 
өрлікке, ерлікке, өнерге бейім келеді.  
Айталық, малайсарылықтар айтыскер 
ақын Әбікен Сарыбаевтың есімін ерек-
ше құрметтейді. Әсіресе, ақынның: 

Домбыра шықса үнің күмбірлеген, 
Дауысым бірге кетсе «Бұл кім?» 
                                           деген.

Баласы Күреңбелдің Әбікен ғой, 
Жүз топта қаршығаға ілдірмеген... 

– деген өлеңін жастар жағы мақтаныш-
пен айтып жүреді. Андас Омарақын да 
Әбікен атамыз сияқты қазақ айтыс өне-
рін жалғастырушылардың бірі. Оның 
«Дода» атты кітабында арғы беттегі 

ӨЛКЕТАНУ
айтыскерлердің мұрасы жинақталған. 
Ал Әбікен атамның ұлы  Серік ағам 
да атамыздың жолын қуалап, таланты 
дарыған қаламгер, көсем сөзден түйін 
түйген тілші. Ал Андас атамыздың 
ұлы Қажет Андас та қазақ баспасөзінің 
қара шаңырағы саналатын «Жетісу» 
газетінің тілшісі. 

Малайсары ауылынан мұнан басқа 
да таланттар көп шықты. Мектеп кі-
тапханасындағы  «Құлжа сақа», «Арша 
жұпары», «Жыр жүйрігі Әбікен» 
және «Жегі» шығармаларын оқушы-
лар қолынан тастамайды. Ал Әбікен 
Сарыбаев атамыздың жиен немересі, 
әртіс Ерлан Кәрібаев та талай жастың 
үмітін үкілеп жүр. «КТК» телеарнасы-
ның жаңалықтарын жүргізетін Асыл 
Махметов, әртіс, режиссер, автор, бас 
продюсер Ерлан Қасымжанұлы Алма-
тыда туғанымен  Малайсары атындағы 
орта мектептің түлегі. 

Ауылым жайлы шағын жазбамды 
Малайсары орта мектебінің кітапхана-
шысы Айгерім Абдулмажитқызының 
өлең жолымен аяқтағым келеді.
Әдемі, әсем менің туған өлкем,
Ауылым Малайсары неткен көркем?!
Күреңбелдің жерінде орналасқан,
Ауылдастың бәріне ыстық мекен.

Көктем келсе ауылым гүлденеді,
Сарғалдақтан сары кілем төселеді.
Сай-саладан сарқырап аққан жерде,
Ауылға бір әдемі сән береді.

Ыстық қой әр адамға туған жері,
Тауы, тасы, ауасы, бәрі әдемі.
Жусаны ауылымның өзі жұпар,
Әдемі табиғаты көзді тартар.

А. ТҰРДЫҒАЗЫ,
Малайсары атындағы

 орта мектептің
  оқушысы

Кербұлақ ауданы

«Әркімнің туған жері – Мысыр шаһары» деген-
дей, менің туған ауылым  Малайсары батырдың 
тарихымен тамырласып жатады. Дегенмен, халық-
тың қатал сүзгісінен өткен тарих қана ұрпақ жа-
дында мәңгілік сақталады. Ал өзінің өскен жерінің 
қадірі мен қасиетін зерделемеген зерттеушінің де 
еңбегі еленбейді. Осы тұрғыдан келгенде Андас 
Омарақынның «Тарих талғарында»  кітабында 
Іленің арғы беті, Жоңғар және Жетісу Алатауының 
түйіскен жеріндегі жер жағдайы мен  жартас су-
реттері, петроглифтер туралы құнды зерттеулер 
жасалған. Ондағы деректердің Іленің бергі бетін-
дегі тарихпен тамырлас екендігін оқи отырып, 
біліп жүрміз. Аталмыш еңбекпен таныса келе  өз 
ауылым жайлы толғанысымды жазуға бекіндім. 

ТАРИХ ТАЛҒАРЫНДАҒЫ 
ҮНДЕСТІК

Әуелі қонақтар есеп ашқан. 
Бұрыштан көтерілген доп ке-
дергісіз айып алаңында тұрған 
ойыншы Евгений Березкиннің 
аяғынан табылып, талдықор-
ғандық ұжымның қақпасында 
тұрған Андрей Пасеченкоға 
еш мүмкіндік қалдырмаған. 
Ал бірінші тайм түгесілер тұс-
та жетісулықтар айып добын 

орындауға мүмкіндік алды. 
Айып соққысын орындаған 
Никола Цуцкич жанындағы 
Асхат Балтабековке пас берген. 
Ал Балтабеков айып алаңының 
сыртынан шірене теуіп, допты 
тоғыздыққа тоғытты.

   Бұл Асхат Балтабековтың 
ел чемпионатындағы екінші 
голы. Осыған дейін 12-турда 

ФУТБОЛ

«Каспий» қақпасына гол салған. 
Ал чемпионатта 5 пас берді. 
Бұл жетісулық сол қапталдағы 
қорғаушының карьерасындағы 
ең нәтижелі маусым. «Жетісу» 
турнирлік кестеде 18 ойында 
24 ұпай жинап 8-орында тұр-
са, «Қызылжар» 29 ұпаймен 
4-орында қалды.

 Ел біріншілігі-
нің 18-туры аясында 
«Жетісу» Талдықор-

ғандағы орталық 
алаңда теріскейден 
келген «Қызылжар-

ды» қабылдап, 1:1 нә-
тижесімен тең ойна-

ды. Екі гол да бірінші 
таймда болды. Одан 
кейінгі екі команда-

ның ойыны алам-
кезек шабуылмен 

өрбігенімен  голды 
көре алмадық. 

Өз алаңында тең түсті

ТМД ОЙЫНДАРЫ

Белоруссияда ІІ ТМД ойындары өтіп жатыр. 
Жарыстың бел ортасына келсе де Қазақстан 

құрамасы әлі алтын алған жоқ. Жалпы 20 спорт 
түрі бойынша өтіп жатқан ТМД ойындарында        
22 елдің спортшысы бақ сынауда. 

Алтынсыз аяқтай ма?
  Ел үмітін үкілеген 

спортшыларымыздың 
алтынға қол жеткізбеге-
ні қынжылтады. Кеше 
еркін күрес балуандары 
3 күміс, 1 қола медаль 
алды. Жүлдеге іліккен 
спортшылар ішінде жеті-
сулықтар да бар. Кілемге 
79 келіде шыққан жетісу-
лық  Арсен Үрімжан фи-
налға дейін қарсылас шақ 
келтірмеген. Ақтық сында ресейлік балуан Магомед Магомаевтан 
жеңілді. Сол сияқты 86 келіде белдескен Мақсат Сатыбалды әзір-
байжан Арсений Джиоевтан, 57 келіде күрескен Ерасыл Мұхтарұлы 
ресейлік Начын Монгуштан финалда ұтылды. Жалпы 10 салмақ 
бойынша өткен еркін күресте ел балуандары алтынсыз қайтты. 

Дәл қазіргі жалпы медаль көрсеткіші бойынша Қазақстан 8 күміс, 
13 қоламен 6-орында тұр. Турнирлік кестені 89 алтын, 55 күміс, 33 
қола медальмен Ресей бастап тұр. Одан кейін Беларусь пен Өзбек- 
стан келе жатыр. 

Жеңімпаз Александр Винокуров 159 шақырымды құраған 
Гран-фондо межесін 4 сағат, 5 минут, 22 секундта орындады. 
Чемпионның соңынан екінші болып испаниялық Рауль Патино, 
үшінші болып поляк Адриан Яш келді. Жалпы жарыс жолына 213 
велошабандоз шықты. Жекелей жарыста Винокуров 50-54 жас 
аралығы бойынша Азия чемпионы.

ВЕЛОСПОРТ

Әлем чемпионы атанды

ЕРЕЖЕСІЗ ЖЕКПЕ-ЖЕК

Алғашқы кездесуде жеңіске жетті
Турнирдің бірінші кездесуінде 29 жастағы 

қазақ файтері дебюттік жекпе-жегін өткізіп, 
мерзімінен бұрын аяқтады. Бұл жөнінде әлемнің 
белгілі мамандары жақсы пікір айтып, әлеуметтік 
желіде жеңісін жарыса жазуда. Ал жеңіске жеткен 
азаматтың өзі болса Instagram желісіне: «Шүкір, 
баршаңызға Аллаһ разы болсын, Қазақ елім! 
Пришел! Увидел! Задушил!» деп жазды. 

Олимпиада чемпионы (2012, Лондон) бүгінде 
«Astana Qazaqstan Team» менеджері Алек-

сандр Винокуров Шотландияның Глазго қаласында 
велоспорттан өтіп жатқан әлем чемпионатында 
жалпы командалық Гран-фондо жарысында (50-54 
жас) мәре сызығын бірінші кесті. 

Нэшвиллде (Теннесси, АҚШ) 
аралас жекпе-жектен UFC on 

ESPN 50 турнирінде жеңіл 
салмақта дебют жасаған қазақ- 
стандық Асу Алмабаев жеңіске 

жетті. Ол екінші раундта қарсы-
ласы ямайкалық Оде Осборнды 

тұншықтыру әдісін пайдалану 
арқылы ұтты. 

Жекпе-жектен кейін октагон ішінде сөз сөй-
леген Асу Алмабаев 2025 жылы UFC лигасында 
чемпион болуды мақсат тұтқанын айтты. 

Бұл Асудың ережесіз жекпе-жектегі сегізін-
ші жеңісі. Ал қарсыласы Осборн алтыншы рет 
жеңіліп отыр (UFC-де 8 кездесу  өткізіп, 4 жеңіс,               
4 жеңілісі бар).

 Орталық стадионды қайта жаңғырту үшін жергілікті бюджет-
тен 47 млн. теңге бөлінген. Спорт алаңының көлемі 5800 шаршы 
метрді құрайды. Жаңа сипаттағы стадионда жасанды газон жабын-
дысы бар футбол алаңы мен жүгіруге арналған резеңке жолағы 
төселген.

 Стадионның салтанатты ашылуымен тұрғындарды құттықтаған 
аудан әкімі Ғалымжан Маманбаев  алғашқы допты ойынға қосты.

– Мемлекет басшысы елімізде бұқаралық спортпен шұғыл-
дануды насихаттап қана қоймай, оның материалдық-техникалық 
базасын нығайтуға да аса көңіл бөліп келеді. Ендігі кезекте осы 
стадионда өзін шыңдап, ауданымыздың атағын аспандататын, 
қазақ елі мақтан тұтатын жастарымыз көптеп шығады деп сенемін, 
– деді өз сөзінде Ғалымжан Қанатұлы. 

Орталық көшені жөндеу кешеуілдегенмен Қойлық ауылын 
дамыту мақсатындағы жобалар жұртшылық назарында. Бүгінгі 
таңда ауылдың орталық саябағын абаттандыру, Макетов көшесіне 
жаяу жүргіншілер жолын төсеу, Қабанбай батыр және Майлин 
көшелеріне орташа жөндеу жүргізу жүйелі қолға алынуда.

Жақсылық ЖОМАРТҰЛЫ 

Сарқан ауданы

ЖАЙДАРМАН

Заманауи 
стадион салынды
Биыл Сарқан ауданында бұқаралық спорт-

қа кеңінен көңіл бөлініп, 4 заманауи және 
бір жабық стадион қолданысқа енетін болады. 
Жуырда Қойлық ауылында заманауи үлгідегі 
стадион қолданысқа берілді.



№82 (19221) ЖЕТІСУ ОБЛЫСТЫҚ ҚОҒАМДЫҚ-САЯСИ, ӘЛЕУМЕТТІК-ЭКОНОМИКАЛЫҚ ГАЗЕТ Газет 1918 жылғы маусымнан шығады

Тәуелсіздік – бәрінен қымбат!
Қасым-Жомарт ТОҚАЕВ

www.7-su.kz 
Jetisu2002@mail.ru

2023 jyl
beısenbі

20 shilde

Шеберліктерін шыңдады

БIЗДIЊ МЕКЕНЖАЙЫМЫЗ:

Талдыќорѓан ќаласы,
Ж±махан Балапанов кµшесi,

28-‰й, 4-ќабат

8 747 390 09 90

Әскери жаттығу

3

2
Тіл тарихы – ел тарихы

Құрылтайдан кейінгі ой

Спорт кешенінің қазығы 
қағылды

Бәрекелді!

4

ҚОҒАМДЫҚ ҚАБЫЛДАУ

Биыл аудан бойынша 45907 гектар ал-
қапқа дәнді дақыл себілген. Оның 7600 гек-
тарын күздік бидай құрайды. Қазіргі уақытта 
күздік бидайды жинау науқаны басталып, 
100 гектардан артық алқап шабылып, гектар 
берекелігі  17 центнерді құрап отыр. Егінді 
жинау бойынша 3 комбайн,  4 тасымал-
даушы машина тынымсыз жұмыс істеуде. 
Көктем және жазғы уақыттағы ауа райы 
қолайсыз болса да  диқандардың көңілі тоқ. 
Ауыл шаруашылығы саласының мамандары  
егін орағы енді басталғанын еске салып, егін 
жинау науқаны аяқталғанда өнім көлемінің 
арта түсетініне сендірді.

  Жалпы, аудан бойынша 51838 гектар 
шабындық жер бар. Сондай-ақ, биыл 13918 
гектарға мал азығына керекті азықтық да-
қылдар себілген. Оның ішінде көпжылдық 
шөп 13362 гектар, сүрлемдік жүгері 556 
гектарды құрайды. Аудан шаруалары алдағы 
қыстан қысылмай шығу үшін 280548 тонна 
жемшөп қорын дайындау керек. Таратып 
айтар болсақ, 178066 тонна шөп, 27971 
тонна пішендеме, 14194 тонна сабан, 25123 
тонна сүрлем, 35194 құрама жем дайындалса  
қыстан қысылмай шығады. Қазіргі уақытта  
Бескөл, Жағатал, Ақтүбек, Қызылащы, Ақ-
жар, Екпінді, Жыланды, Қабанбай, Көлбай, 
Теректі, Сапақ ауылдық округтерінде жо-
ңышқаның 1-ші шабу жұмысы  басталып, 
32684 тонна шөп, 14200 тонна пішендеме 
бастырылған. Сала мамандары: «Жемшөп 
дайындау ісі жоспарға сай орындалады», 
– деп отыр.

Егер жұмыс осылай жалғасса алакөл-
діктер егіннен мол өнім жинап, мал азығын 
да көрсетілген жоспардағыдай орындап 
шығады.

Алакөл ауданы

Қажет АНДАС

Туризм саласындағы жетістігі ар-
қылы өңір экономикасына үлес қосып 
отырған алакөлдіктер мал санын мың-
ғыртып, егін шаруашылығын да өркен-
детіп келеді. 

ЖИЫН-ТЕРІН

Қабылдауға алғаш болып кірген 
Серікбек Найманханов Талдықорған 
қаласы, Құрманғазы көшесіндегі 
жеке секторлы үйлердің маңайын-
дағы балалар алаңының тозығы 
жеткені туралы және «Жаңа ғасыр» 
көшесі де жасалмай жатқанын айт-
ты. Балалар алаңы бойынша аймақ 
басшысы жуырда конкурс өтіп, 
мердігер компания анықталғанын 
жеткізді. Қазан айының соңына 
дейін балалар алаңының жұмысы 
толық аяқталады. Ал көшенің жөн-
деу жұмысы тамыз айының соңында 
бітеді екен.    

Еңбек ауылының тұрғыны На-
ғима Сеитбаталова мүмкіндігі шек-
теулі ұлы Жандосқа мемлекеттік 
тұрғын үй қорынан үй берілсе деген 
өтінішпен келіпті. 

– Бір үйде үш отбасы тұрамыз. 
Балам ауырады. Келінімнің жүрегіне 
ота жасалған.  Сондықтан бізге тұр-
ғын үй қорынан үй алып берсеңіздер. 
Кезегіміз қайта-қайта сырғи береді. 
Өзіміз қимылдап грант алсақ па деп 
едік, оны да қабылдамады. Әбден 
қажып кеттім, – дейді  зейнеткер ана. 

Бұл мәселе бойынша Бейбіт 
Өксікбайұлы: «Кезекке жай тұрып 
қалыпсыздар. Қазір 2006-2008 жылы 
тұрғын үй кезегінде тұрғандар бас-

паналы болып жатыр. Ал сіздер 2014 
жылы үйіміз жоқ деп тіркеліпсіздер. 
4-5 жылда үйдің кезегі келеді. Біз 
тұрғындар баспана бақытына жету 
үшін қызмет етіп жүрміз. Биылдың 
өзінде 2000-ға жуық пәтер кілті та-
бысталады», – деп үй кезек ретімен 
берілетінін жеткізді. Сонымен қатар, 
жауапты мамандарға грант, әлеумет-
тік көмек жағынан барынша қолдау 
білдіруді жүктеді. Қала әкіміне 
зейнеткер ананың кезегі неге сырғи 
беретінін тексеруді табыстады. 

Еркін ауылының тұрғыны, зей-
неткер ана Ауесхан Мажайқызы бір 
әулеттің бес ғасырдан бері тұтын-
ған 3 мың данаға жуық аңшылық, 

зергерлік, саятшылық, ат әбзелдері, 
тұрмыстық құрал-жабдықтарды 
қалай сақтап, бүгінге жеткізгенін 
әңгімелеп, осы жәдігерлерді ұрпақ 
өнегесіне айналдыратын отбасылық 
мұражай ашуды көптен бері арман-
дап жүргенін облыс әкіміне жеткізді. 
Сондай-ақ, өткен жылы Мемлекет 
басшысы Қасым-Жомарт Тоқаев 
Жетісу жұртшылығымен кездескен 
кезде Ауесхан апаның сақтап, бүгінге 
жеткізген мұраларын жоғары баға-
лап, «Парасат» орденін өз қолымен 
таққан болатын. Жыл басында Ауес-
хан Мажайқызы отбасылық мұражай 
ашу туралы Президентке де хат жа-
зып, өтініш білдірген екен. Бірақ, бұл 

өтінішті жергілікті органға шешім 
ету тапсырылған. 

«Отбасылық мұражай ашу үшін 
сіздерге орын алып беремін. Бірақ, 
оның  суы, жарығын төлеп отыра 
аласыздар ма? Болмаса, құнды жә-
дігерлеріңізді мемлекетке сыйлық 
ретінде табыстайсыздар ма? Бұл 
жайлы алдағы уақытта ақылдаса 
келіп нақты жауабын беріңіздер», 
– деді Бейбіт Исабаев. 

 Тұрғындар денсаулық, баспана, 
оқу гранты мәселесі бойынша туын-
даған сұрақтарын қойды. Сауалдар-
дың барлығы хаттамаға енгізіліп, 
тиісті басқармалар мен аудан, қала 
басшыларына нақты тапсырма 
берілді.

БАСПАНА – БАСТЫ МӘСЕЛЕ

Облыс әкімі Бейбіт 
ИСАБАЕВ тұрғындар-
мен кезекті қоғамдық 

қабылдау өткізіп, жұрт-
шылықтың әлеуметтік-                            

экономикалық мәселелер-
ге қатысты қойған сұрақта-
рына жауап берді. Жалпы 
әкім қабылдауына 14 адам 

кірді. Аймақ басшысына 
өз басындағы жағдайды 

айтушылардың басым 
бөлігі тұрғын үй мәселесін 

көтерді.

Айдар ҚАЛИЕВ

Отбасын қолдау орталығының дирек-
торы Зоя Шаяхметова мекемеге кіргеннен 
бастап  әр бөлмені жеке-жеке таныстырды. 
Орталық биылғы жылдың 3 шілдесінде 
ашылды. Дәл қазіргі сәтте төрт баласы бар 
жалғызбасты анаға көмектесіп жатыр. Ол 
14 шілде күні мекеме қызметіне жүгінген. 
Қызылағаштан келген жанның күйеуі құ-
мар ойынға салынып, үй-күйсіз қалған. Бү-
гінде құжаттарын реттестіріп, үй мәселесін 
басты назарға алған. Ал балаларды кішісі-
нен үлкеніне қарай ретімен жазғы демалыс 
лагеріне орналастырып, тиісті оқыту-баулу 
жұмыстарын жүргізуде. Көпбалалы анаға 
орталық Текеліден баспана жалдап берген. 

– Текеліде бірінші рет отбасын қорғау 
орталығы ашылып отыр. Мекеме әлеумет-
тік, материалдық, медициналық, психоло-
гиялық, экономикалық, т.б негізгі 8 мәселе 
бойынша іс жүргізеді. Жалпы 14 қызметкер 

ӘЛЕУМЕТ

Қазақстан Республикасы Президентінің жанындағы Әйелдер 
істері және отбасылық-демографиялық саясат жөніндегі ұлттық 
комиссияның  мүшесі Зүлфия БАЙСАҚОВА  облысымызға арнайы  
іссапармен келді. Әуелі Текелі қаласы жұмыспен қамту және әлеу-
меттік бағдарламалар бөлімінің «Жанұя» отбасын қолдау орталы-
ғында болып, мекеме жұмысын аралап көрді.

Қоғамға қажет орталық

Мол өнім 
жиналады

бар, оның алтауы негізгі мамандар. Олар 
әңгімелеседі, тренинг оқиды, түрлі тәжіри-
беге барады. 3 айда бір мониторинг жүргізіп 
отырамыз. Алдағы уақытта мекеменің құ-
рылымын кеңейтіп, тігін машинасын, басқа 
да қажетті құралдармен жабдықтауды жос-
парлап отырмыз, – дейді Зоя Шаяхметова.  

Арнайы келген Зүлфия Байсақова болса 
дәл осындай орталықтар  көптеген отбасы-
ның оңалып кетуіне, аяқтан тұрып қатарға 
қосылуына айрықша үлес қосар еді деген 
сенімде. Сөз арасында Ескелді ауданында 
да ашу керек деген ұсыныс айтып, аудан-
дарды толық қамту қажет екеніне тоқталды. 
Шағын асханасы, ойын бөлмесі бар мекеме 
Текелі қаласының бюджетінен жалға алып 
отыр. Келешекте мекеменің тұрақты орны 
болса деген тілек де айтылды.  

Қали АСҚАР   

Ақсу ауданы Қапал ауылында 
шағын тігін шеберханасы қызмет 
көрсетуде. Оған кәсібін жаңа 
бастаған Бақытгүл Ырысақын 
жетекшілік етеді. Ол былтыр осы 
цехты ашып, ұлттық киім түрлері 
мен балалар кеудешесін тігуде. 
Мұнда ай сайын 200-ге жуық 
өнім жасалады. Кәсіпкер қазір 
тапсырыс бойынша жұмыс іс-
тейді. Дайын бұйымдар тек аудан 
аумағында ғана емес, сондай-ақ, 
Жетісу облысынан тыс жерлерде 
де сатылады. 

Кәсіпкер тігін шеберханасын 
кеңейте отырып, өндірісті ұлғай-
туға, сол арқылы 60-қа жуық жер-
гілікті тұрғынды жұмыспен қам-
тамасыз етуге ниетті. Кәсіпкер 
келіншек мамандығы бойынша 
аспаз, 10 жыл бұрын Қытайдан 
Қазақстанға көшіп келіп, дәмхана 
ашқан. Сонымен бірге, кесте мен 
көрпе бұйымдарын тікті. 

– Тігін шеберханасының жұ-
мыс істеп келе жатқанына          
1 жыл болды. Мен жергілікті 
тұрғындардың жұмысқа орна-
ласуына көмектесу ниетімен кә-
сіпкерлер палатасына жүгіндім. 
Әйелдер кәсіпкерлігін дамыту 
орталығы істі қалай бастау 
керек, қай бағытты таңдаған 
дұрыс екенін егжей-тегжей тү-
сіндірді. Зерделей жүріп Қапал 
ауылында тігіншілердің аз емес 

екенін білдік. Нәтижесінде тігін 
шеберханасын аштық. Өткен 
жылғы желтоқсан айында мем-
лекеттік грант байқауына қа-
тысып, бизнес-жоспар ұсынып, 
5 миллион теңге ұтып алдым, 
– дейді Бақытгүл Ырысақын.     

Ұтып алған қаражатқа кәсіп-
кер 14 тігін машинасын сатып 
алған. Енді оның 14 жергілік-
ті әйелді жұмыспен қамтуға 
мүмкіндігі бар. Егер тапсырыс 
көп болса қосымша  тігіншілер 
алынбақ. Жергілікті тұрғындар 
шеберхананың ашылуы үлкен 
қуаныш болғанын айтады. 

– Цехта еңбек етіп келе жат-
қаныма 1 жылға жуықтады. 
Бұл жер маған ұнайды. Жұ-
мыс орнымыз кеңею үстінде. 
Киімді ұлттық ою-өрнекпен 
безендіремін. Бақытгүлдің бізді 
жұмыспен қамтығанына үлкен 
алғыс айтамыз. Бұған дейін үйде 
отырған едік, ал қазір тұрақты 
табысымыз бар, – дейді Қапал 
ауылының тұрғыны Сарагүл 
Нүсіпбай.   

Өңірлік кәсіпкерлер палата-
сының төрағасы Дәурен Оңал-
баевтың айтуынша, бүгінде Же-
тісу облысында 60 мыңға жуық 
шағын және орта бизнес субъекті 
жұмыс істейді. Облыс аумағында 
жаңа өндіріс орындары мен цех-
тар және шеберханалар табысты 
жұмыс істеп келеді.

Ақсу ауданы  

КӘСІБІ – НӘСІБІ
Жетісу аймағында 6 мыңнан аса кәсіпкер қаржы-

лай емес қолдау алып, жаңа облыс құрылғаннан 
бастап 1,5 млрд. теңгеден аса жобалар қаржылан-
дырылды.

Тігін қызметін 
көрсетеді

Айгүл БАЙБОСЫНОВА

Оның өлеңдегі өрнегі төмендегі «Көктем», 
«Ауылға хат» туындыларынан айқын аңғары-

лады:
Жер-ананың бар-жоғы түгелденіп,
Күлімдейді күн көзі жылы өң беріп.
Көктем тігіп далаға өз отауын,
Қойыпты қырға жасыл кілем керіп.
Жұпар желі жүзіңді желпіп желең,
Жас көңіл тәтті иіспен елтиді ерен.
О, далам, жырға айналдың  сен жүректе,
Осынау сырға толы кейпіңменен.
Сылқылдап сең-сең белден бұлақ құлап,
Ғашықтар әуенімен жыр атты бақ.
Шартарапқа жыр бітіп жатыр, міне,
Көмейінен көктемнің күй атқылап, – 

десе, азаматтық борышын өтеп жүрген кезінде 
жазылған «Ауылға хаты» шынайылығымен көңіліңе 
орнығады:

Мен үшін абыройы асқақ,нарқы мәр-мәр,
Ауылым, аманбысың алтын ордам.
Тұр таңын тыныштықтың нық күзетіп,
Мендегі өзің берген жарқын арман.
Ассалаумағалейкум, ақ тарландар,
Ақ таң үшін айқасқа аттанғандар.
Отан үшін сан отқа қақталғандар,
Табаныңда танкінің тапталғандар.
Жалын кешіп, сұрапыл ақтарғандар,
Өлім оғын төс тосып қаққан жандар.
Мәңгі өлмейтін ерлердің белгісі боп,
Үлгі боп бұл күнге сақталғандар.
Армысыңдар, аяулы ақ әжелер,
Шебер қолдар, төгілген ғажап өнер.
Өсиеттерің жасымнан бойға сіңген,
Қасиеттер бар менде таза нелер.
Арма, ақылшы әз аға, наз қарындастар,
Құшағы гүл, ойы ортақ абзал достар.
Болашақтың балауса шеруі үшін,
Қанат қаға беріңдер арманға асқар.
Байлығыңмен көл-көсір ырғын-егін,
Бақытыңды әлемге білдір, елім.
Шайқалмайды тыныштық дариясы,
Күзетінде көз ілмей тұрмын өзім.  
Сарқан ауданының Көкөзек орта мектебінің музыка 

пәнінің оқытушысы болып зейнет демалысына шыққан 
Мырзахмет Сәрсенов ақын досы туралы тебірене әңгі-
мелейді: 

«1973-1975 жылдар аралығында мен Москва тү-
біндегі Можайск қаласында азаматтық борышымды 
өтедім. Сол жылдары жаныма жылу берген жауын-
герлік достарымның арасынан Ахат Баққожаұлының 
есімін мәңгі жадымнан шығармаймын», – дейді Мырзе-
кең алыста қалса да күні кешегідей жадында жатталып 
қалған жастық шағын есіне алып. – Ол 1953 жылы 
6-сәуірде Ақсу ауданы Қызылтаң  ауылында дүниеге 
келген. Ахаттың ақындық таланты ерте ашылған 
көрінеді. Кейіннен араласа жүріп оның 1971 жылы 
Қызылтаң орта мектебін бітіруші түлектердің «Соңғы 
қоңырау» кешінде оқыған «Ұстазыма» деген өлеңі 
қолыма түсті. Оқушының қаламынан туды демесеңіз 
мұнда ақындық арын бар.
Жайдары жаз – көңілің, жарқын жаның,
Бір өзіңде ғажайып бар шың дарын.
Білім бұлақ өзіңнен ағылады, 
Ешкім бірақ көрген жоқ сарқылғанын.
Шәкірт ойын дөп басып ғажап танып, 
Жан сырыңды шертесің сан ақтарып.
Балауса арман бөбектер болашаққа,
Сен арқылы самғайды қанат қағып.

Даналықпен кіршіксіз ақ көңілмен,
Орын алдың үміттің нақ төрінен.
Саған шаттық арнаған қайнар көзің,
Өз арнасын мәңгілік тапса өмірден.
Заман гүлдеп тұрғанда  уақыт жырлап,
Ұстаз мерей бәрінен асып тұрмақ.
Бақыттысың, бастаушым сен өйткені,
Бар адамға келесің бақыт сыйлап.
Ахат Баққожаев  мектеп кезінен армандаған оқуына 
түсті. КазГУ-дің журналистика факультетінде сырттай 
оқып жүргенде әскерге шақырылып, Москва түбіндегі 
Можайск қаласында офицерлер сапында азаматтық мін-
детін атқара жүріп өлең жазуын тоқтатқан жоқ. Оның  
«Достарға естелік» деген өлеңі маған арналған еді:   

Адал дос, жақсы жолдас Мырзахмет,
Жауынгер жыл есігін бірге ашып ек.
Бір ырғақ тілге келіп үйірілді,
Болғандай бірер шумақ жырға тиек.
Бар қазақ, бөлек жандар болсақ тағы,
Біз үшін қуаныш, қайғы ортақ бәрі.
Тигенмен жанға ауырлау, көңілге жат,
Жүрерміз бұл күндерді аңсап та әлі.
Бұл өзі қайталанбас қызық күндер,
Жүр дейсің қасиетін біліп кімдер.
Мен үшін бәрің достар бір-бір төбе,
Апайтөс, арыстандай жігітсіңдер!
Еш айырымы жоқ жандар  біз ұқсайтын,
(Бұл достыққа жүр екен қызықпай кім!).
Жан достар – аңқылдаған адал достар,
Мен сендерді өлгенше ұмытпаймын!
Ақын осылай деп толғана келіп 1974 жылдың 16-қаза-

нында төмендегі жалқы шумақты қағазға жеке түсіріпті:
Тұрмасам да ақын боп есіп-ағып,
Бірер шумақ жазғаным несіне айып?!
Осы жолдар көзіңе түскен сайын,
Жүрсең болды мені де есіңе алып!
Жылдар өтті. Қазір Ахат бұл дүниелік емес. Ол 1984 

жылы өмірден озды. Соңында отбасы, балалары қалды. 
Бірақ ақын мұрасын  жинақтаған жан жоқ. Ахат Баққо-
жаев тірі болғанда биыл 65 жасқа толар еді. 

Ахат жазуды солақай қолмен жазып, домбыраны 
солақай қолмен тартатын. Сонымен қатар әнші, 

күйші, суырып- салма ақындығы да бір төбе болатын. 
Мені ақындыққа баулып, Талдықорғанда талай айтысқа 

қатыстырғаны есімде. Бірде қазақтың ақын қызымен ай-
тыстырып жатқанда жаттанды өлеңдерім таусыла бастап 
жеңілуге айналдым. Ахат соны сезіп ақырын сыбырлай 
бастады. Мен өзім шығарғандай шебер орындап шықтым. 
Айтыскер қызымыздың «Айтыстың тәртібін бұздыңыз-
дар», – деп шығып кеткен кезі болған. Ахат болса менің 
жеңісіме балаша қуанатын. Ақын-жазушылардың өлең-
дерін жадына тоқитын, әсіресе Мұқағали Мақатаевтың, 
Төлеген Айбергеновтың өлеңдерін жатқа айтатын.

Талдықорғандағы орталық саябақта «Киіз үйдің» 
ішінде қымыз сатылатын еді. Жұмыстан соң немесе 
демалыс күндері сол «Қымызханада» талай қазақтың 
зиялы қауымымен таныстырды. Менің өнерге деген құл-
шынысымды қолдап, жігерлендіретін Ахат досым еді. 

Әкесі Баққожа кейінде Қаратал ауданы Абай ауылын-
да көп жылдар математикадан сабақ берген өнегелі ұстаз, 
ақын. Бес уақыт намазын қаза жібермеген діндар адам 
еді, сонымен бірге аңшылығы да бір төбе. Ахат жазған 
өлең-жырларын әкесіне тексертіп, түзеттіріп отыратын 
да, әкесі ақыл-кеңесін аямайтын. Артында сүйген жары 
Биғайша және екі ұлы қалды. Сегіз қырлы, бір сырлы 
осындай досыммен жүрегі тоқтағанша қарым-қатына-
сымыз үзілмегенін жаныма медеу тұтамын».

АЙТАР МЕЗЕТ ТЕАТР

Ахат ақын есімі 
ҰМЫТЫЛМАУЫ ТИІС

Өткен жылы Жетісу облысы өз 
алдына шаңырақ көтеріп шыққаннан 
кейін Жетісу облысының тарихи, 
мәдени мұраларды қорғау жөніндегі 
орталығына салмақты міндеттер жүк-
телді. Сонымен Жетісу облысындағы 
қасиетті нысандардың тізімін толық-
тыру мақсатында ауқымды жоба қолға 
алынып, биыл Жетісу облысының 
тарихи-мәдени мұраларды қорғау ор-
талығы мен «Жетісу» өлкетанушылар 
орталығы» қоғамдық бірлестігінің  
ұйымдастыруымен  «Жетісу – киелі 
мекен» экспедициясы 1–3 қараша күн-
дері Ақсу, Сарқан, Алакөл аудандарын, 
15-17 қараша күндері Кербұлақ, Панфи-
лов аудандарын аралап, ондағы тарихи 
орындар, кесенелер, қасиетті жерлерді 
тексеріп, ауыл ақсақалдары, өңірдің 
тарихын зерделеп жүрген қаламгерлер-
мен сұхбаттасып, аңыз-әңгімелер мен 
деректер жинады. Экспедиция құра-
мында Жетісу облысының тарихи-мә-
дени мұраларды қорғау орталығының 
мамандары мен «Жетісу» өлкетанушы-
лар орталығы» қоғамдық бірлестігінің 
тарихшы, археолог, өлкетанушы және 
географтары болды. 

Экспедиция барысында Ақсу ау-
даны, Баласаз ауылының іргесіндегі 
Омар-Әлхан төре кесенесі, Сарқан 
ауданына қарасты Базарбай би кесенесі, 
Алакөл ауданының аумағында орна-
ласқан  Борша қырғыны болған орын, 
Тоқболат батыр, Қарға батыр, Ермырза 
батыр, Қандығатай әулие, Сыбанбай би, 
Шағырай әулие, Тоқта тауының бөкте-
ріндегі қазақ-жоңғар ортасында соңғы 
шайқас болған жерлер зерттеушілер-
дің назарын аударды. Жалпы, 3 күнге 
жоспарланған экспедиция барысында 
20-дан астам нысан қарастырылды. 
Кербұлақ ауданына қарасты Шиырбай 
бастаулары, Тезек төре кесенесі, Нұрым 
ауылының іргесіндегі Бердіқожа қажы 
күмбезіне тоқтап, зерделеу жүргізді. 

Сондай-ақ, Шоқан Уәлихановтың 
ескерткішіне тәу етіп, қайтадан жаң-
ғырту жұмысы жүргізілген Шоқан 
Уәлихановтың мемориалды музейінде 
болды. Сол барыста Тезек төренің 
ұрпағы Азамат Ақылбеков, Бердіқожа 
қажының ұрпағы Нұрлан Берікұлынан 
тың деректер мен ақпараттарды жазып 
алды. Сондай-ақ, Панфилов ауданы, 
Қоңырөлең ауылы аумағындағы Найза-
тапқан минералды су көзі мен Шормақ 
батыр кесенесіне тәу етіп, Ынталы 
қорымын көрді. Талды ауылдық ок-
ругіне қарасты Құрашы сайының ба-
сында орналасқан Ақкүмбез қорымы, 
Сақ обалары,  Қожбанбет би кесенесі, 
Көктал ауылдың округіндегі Салпық 
би кесенесі, Бірлік ауылдық округіне 
қарасты Шежін қорымы, Шойнақ 
батыр кесенесі қатарлы нысандарды 
тексеріп, жергілікті тұрғындар және 
тарихи тұлғалардың ұрпақтарынан 
естеліктер жиналып, өлкетанушы Қали 
Ибрайымжанов пен Айдаржан Нүсіпов, 
Тоқтасын Сатыбалдиевтардан сауална-
ма алынды. 

 Экспедиция аясында жинақталған 
ақпараттар комиссия мүшелері арасын-
да қаралып, қорытындысы С. Сейфул-
лин атындағы облыстық кітапханада 
өткен «Жетісудың қасиетті жерлері» 
атты конференцияда шықты. Сонымен 
қатар, экспедиция барысынан жинақ-
талған кітаптың таныстырылымы өтті. 
Комиссия мүшелерінің шешімімен 
Ақсу ауданынан 100 оба, Қыз бейіті 
қорымы, Алакөл ауданынан Қос келін-
шек ескерткіші мен Тоқта тауындағы 
соңғы шайқас болған жер, Кербұлақ 
ауданындағы Төре қорымы, Панфилов 
ауданындағы Ақкүмбез қорымы рес-
публикалық қасиетті нысандар тізіміне, 
тағы да 20 нысан өңірлік маңызы бар 
қасиетті нысандар тізіміне енгізілді. 

Алдағы уақытта республикалық 
және өңірлік қасиетті нысандар тізіміне 
енгендер жұртқа насихатталып, оны 
қорғау мен ел игілігіне айналдырудың 
жобалары атқарылатын болады.

ТАНЫМ

 Қашанда қасиетті орындарға ерекше қастерленетін табиғи-
мәдени мұра, зайырлы және діни сәулет ескерткіштері, кесенелер, 
сондай-ақ, халықтың жадында өшпес із қалдырған тарихи және 
саяси оқиғалармен байланысты орындар кіреді. 2017 жылы қолға 
алынған «Қазақстанның қасиетті орындарының географиясы» жо-
басы аясында  облыс бойынша жалпыұлттық объектілер тізіміне 17, 
өңірлік объектілер тізіміне іріктеліп 41 нысан енгізілген. 2018 жылы 
киелі нысандар бойынша «Қасиетті Қазақстан» ғылыми-зерттеу 
орталығы 2 томдық кітап дайындап, алғашқы нұсқасы шықты. 
2019 жылы аталған тізім тағы да толықтырылып, қасиетті 
орындар қатарына енгізу үшін қосымша 12 нысан ұсыны-
лып, оның тоғызы қосымша тізімге алынған болатын.

ҚАСИЕТТІ  НЫСАНДАР 
ҚАТАРЫ ТОЛЫҚТЫ

Қажет АНДАС

Ширек ғасырдан астам өнер жолында жүрген Марал Анарбек Көкжи-
де ауылының тумасы. Жастайынан өнер десе ішкен асын жерге қоятын 
арманшыл қыз талантты актерлер сапына қосылған. Туған жерге жасаған 
гастрольдік сапарында жерлестеріне ұсынған қойылымын белгілі театр 
және кино актері Нұржан Тұтов сахналапты. Шағын ғана кейіпкерлері бар 
спектакльдің өн-бойында актрисаның шеберлігі, тәжірибесі, роль табиғатын, 
болмысын жете сезінетіндігі айқын көзге ұрып тұрады. Сондықтан болар, 
бір сағаттан астам уақытқа созылған қойылымның көріністері, шиеленіс-
тері, оқиғалардың даму динамикасы көрермендерді ынтықтырып, алдыға 
жетелеп отырды. 

– Біздің мақсатымыз – қоғамдағы келеңсіздіктерді көрсету арқылы 
көрермендердің санасын сілкіндіру. Спектакльден кейін көрермендердің 
бір-бірімен әсерлерін бөлісуін естігенде сол мақсатымыздың орындалғанын 
біз де сезіндік, – дейді қойылымның режиссері Нұржан Тұтов.

Зал толы көрерменді күлдіре отырып күйіндіре білген спектакльді тама-
шалаған тұрғындар салмақты ой арқалап қайтты. 

Ж. ЖОМАРТҰЛЫ
Сарқан ауданы

Қамауда қалған 
АРМАН

«Алатау» дәстүрлі өнер театрының актрисасы Марал Анарбек 
басты рөлін сомдаған «Қамауда қалған арман» атты драмалық 
туынды Құман Тастанбеков атындағы аудандық Мәдениет үйінде 
сахналанды.

Өнер десе ішкен асын жерге қоятын Мырзахмет Сәрсеновтың жан тебіренісі 
ойландырмай қоймайды. Мүмкін Ахаттың төл тумалары жерлестерінде, за-

мандастарында, отбасында сақталған болар. Ахат ақынның соңында қалған мұрасы 
жинақталса Ақсуда туып, Қараталда есейіп, Талдықорғанда тұлғаланған ақын есімі 
айшықтала түсері анық. Бойындағы сан қырлы талантының толық танылуына, өкініш-
ке қарай, адымын ажал құрсаулап, өткінші уақыт мұрсат бермеді. Дегенмен отыздан, 
еркін аспай-ақ журналистикадағы қолтаңбасымен, поэзиядағы өзіндік үнімен ортасын 
мойындатқан Ақат Баққожаевтың жырлары ескі басылымдардан жинақталса, жарыққа 
шықса деген арманымыз көмескіленбесе екен...

Жомарт ИГІМАН

Ахат Баққожаев есімі өткен ғасыр-
дың жетпісінші жылдарының соңында 
Талдықорған облыстық «Октябрь туы» 
газеті арқылы оқырмандарға таныла 
бастаған болатын. Өлеңдері таңғы 
шықтай таза, көркемдікпен кестеленіп, 
шебер қолдан шыққандығын айғақтап 
тұратын. 1977 жылы С. Киров атындағы 
Қазақтың мемлекеттік университеті-
нің табалдырығын аттағанда бізден бірер 
жыл бұрын журналистика факультетінің 
сырттай бөліміне түскен Ахат ақынмен 
сессия кезінде дидарласып, жақын аралас-
қаным есімде. Осы таныстық 1980 жылдың 
жазында облыстық газетте өндірістік прак-
тикадан өткенімде одан әрі тереңдей түсті. 
Күнделікті газет жұмысынан қол қалт 
еткенде көңіл түкпірінен туын-
даған жырларымен танысқан 
кезім де сол жылдар еді. 




